se vun 3.200 Euro op 4.100 Euro
de Mount an d’Luucht gaang. Dir
gesitt also, dat ass ganz spekta-
kular!

An och, wann d’Leit d’Frais d’hé-
bergement dann nach ze bezuelen
hunn, déi relativ héich sinn — dat
muss ee soen, an doriwwer daerf
een och eng Kéier a Rou diskutéie-
ren —, esou ass et awer spekta-
kular, wat de Soinsvolet an den
Héllefsvolet ausmécht. Dat kéint
kee vu sech selwer iwwerhuelen.
Deen 1% Cotisatioun, deen haut all
Stot oder jiddfereen, deen an Zu-
kunft dovu profitéiert, investéiert,
ass gutt investéiert Gelder.

Wann een dat hei emol esou plas-
tesch géintiwwer geséit, da sinn
och fir d’Zukunft, wann een iwwert
d’Stellen hannert dem Komma
schwatzt, déi een adaptéiere
muss, da sinn déi ze relativéieren
an ze nuancéieren, wann ee gesait,
wat ee vu Leeschtungen duerfir
kritt.

Bei de Prestatiounen doheem ass
d’Evolutioun och net onbetracht-
lech. Am Joer 2000 louch den
Duerchschnéttsmontant bei 1.935
Euro — kommt mer soen 1.950 Euro
—an am Joer 2004 bei ronn 3.000
Euro. Dir gesitt also och do, wat de
Betrag oder de Géigewéert an Eu-
roe vun deene Leeschtungen ass,
vun deenen d’Leit profitéieren, an
och —an et ass virdru vun der Rap-
portrice gesot ginn —, wéi d'Geld-
leeschtungen evoluéiert sinn. Vum
Joer 2000 u sinn d'Geldleesch-
tunge vu 560 Euro am Duerch-
schnétt am Mount op 732 Euro am
Duerchschnétt fir d’Aidant-informe-
len an d’Luucht gaang; och do
kann een also net soen, dass et
keng serié Evolutioun géif ginn.

Wann een dann elo kuckt, wéi vill
Leit dass just vu Prestations en na-
ture, wéi vill der just vu Geldleesch-
tungen a wéi vill der kombinéiert vu
Geldleeschtungen an Natural-
leeschtunge profitéieren, sou sinn
et der bei reng eleng Natural-
leeschtungen 13,8%; bei renge
Geldleeschtunge ronn 40% a bei
kombinéiert Leeschtunge sinn et
der émmerhi 46,8%.

Spektakular ass och d’Evolutioun
vun dem Personal. An do erlaabt
Der mer awer vldicht eng Kéier e
bésse meéi kloer op eng Diskus-
sioun anzegoen, déi mer émmer
d’Tendenz hunn, souwuel an der
Gesondheet wéi bei de Services
sociaux ze féieren.

Mir hunn d’Tendenz, fir heiansdo
ze vergiessen, dass Liewensquali-
téit, souwuel wat d’'Gesondheet
ugeet wéi wat d’Dépendance
ugeet, net némmen eppes kascht,
mé ganz vill bréngt.

Eischtens bréngt et deene Leit, déi
déi Prestatioune kréien, ganz vill.
An déi Services sociaux oder déi
Services d’intérét général sinn net
némmen e Kaschtefaktor, ma sinn
an der Téschenzait ee ganz we-
sentlechen ekonomesche Faktor
ginn a sinn e ganz eminente Faktor
a Saachen Emploi¢ ginn. Wann
een deen heite Berdich kuckt, wéi
do déi sécher Aarbechtsplazen
vum Personal an deene leschte Jo-
ren evoluéiert hunn, ass dat ganz
spektakuldr. An den Etablissemen-
ter ass d’Zuel innerhalb vu fénnef
Joer vun 2.400 ronn op 3.500 ronn
an d’Luucht gaang.

Wann een elo d'Vollzéitleit hélt,
dann ass d’Zuel vun 1.200 Vollz&it-
beschaftegten, équivalent am
temps plein ETP — m& dat ass rela-
tiv schwéier fir mat deene Begréf-
fer do ronderém sech ze werfen —,
och relativ spektakuldr vun 1.216
an den Etablissementer op iwwer
2.000 eropgaangen.

A bei de Réseauen ass d’Evolu-
tioun nach vill méi spektakulér, sou-
wuel bei der Gesamtzuel vun de
Leit, déi do schaffen, wou inner-
halb vu fénnef Joer d’Zuel vun de
Beschéftegte vun 1.120 op 1.890
an d’Luucht gaangen ass, wéi och
a Saachen équivalent Vollzaitbe-
schaftegt, dar hir Zuel sech méi
wéi verdraifacht huet. An dat ass
spektakular!

Et muss een also soen, dass mer
engerséits d’Liewensqualitéit hunn,
déi ganz vill bruecht huet fir d’Leit
— selbstverstandlech och mat en-
gem Kéaschtepunkt, ech kommen
herno nach kuerz dorop zréck —,
mé anererséits och eng Evolutioun
am Emploi hunn, déi ganz positiv
ass, an déi een net soll vergiessen,
wann ee vum Kaschtepunkt vun
der Gesondheet, vun der Dépen-
dance schwatzt, well dann ass dat
een Element, dee leider allze oft
énnert den Teppech gekiert gétt;
an ech mengen, dofir si mir do, fir
dorop hinzeweisen.

Ech wéll och dorop hiweisen, dass
bei dar Steigerung vun der Aar-
becht, déi op eis Leit zoukomm
ass, déi Zuel vun de Leit, déi an
der Cellule schaffen, also do schaf-
fen, wou d’Bewd&ertungen, wou
d’Kontroll gemaach ginn, nach ém-
mer relativ bescheide bleift. Et si
ronn 40 Vollzaitbeschéftegter, a
wann een d’Deelzéditbeschéftegter
hélt, da sinn et der 42, déi op dee-
nen doten Dossiere schaffen.

An do soll een emol eng Kéier dovu
profitéieren, fir ze soen, dass eng
excellent Aarbecht do geleescht
gétt, och wann heiansdo vu Re-
tarde geschwat gétt. Jo, do kann
een driwwer schwatzen, mir hunn
déi Retarden, déi mer am Ufank
haten, net voll konnte resorbéieren,
ma si sinn awer elo stabil.

An dat, wat de Carlo Wagner virdru
gesot huet, ass ganz richteg: Mir
hunn zwar nach émmer Retarden,
mé& mir hunn eis d’Instrumenter
ginn, fir d'Retarden, déi do sinn, fir
d’Leit ouni Konsequenzen oder
ouni gréisser Konsequenzen ze ha-
len, doduerch dass an der Praxis
mat ganz grousser Flexibilitéit op
déi Problemer kann agaange ginn,
wei vum éischten Dag un Droit op
d’Leeschtungen, urgent Fall, déi
gutt opgefaang ké&nne ginn an
esou weider, ech vergiessen der
sécher, m& do ass um Terrain der
Situatioun Rechnung gedroe ginn.

A wann een déi Waardezaite kuckt,
oder wann een déi Zuel vun dee-
nen Dossieren, déi a Beaarbech-
tung sinn, kuckt, da kénnt een
heiansdo zu falsche Konklusiou-
nen, well et kéint een zur Konklu-
sioun kommen, dass déi Leit net
Recht op Leeschtungen hunn. Dat
ass awer net esou, dat sinn éisch-
ter statistesch Zuelen, déi awer net
de Problemer um Terrain entsprie-
chen, déi Problemer ginn opge-
faangen. Also, ech hu gesot, dass
bei Urgencé flexibel reagéiert ka
ginn, a selbstverstandlech och bei
der Ouverture vum Droit op
d’Leeschtungen, déi vum éischten
Dag un entstinn.

Vu mir aus vlaicht nach eng Kéier
drop insistéiert, dass d’'Fleegever-
sécherung also sonder Zweifel en-
gem reelle Besoin entsprach huet
an dass d’Introduktioun ganz ville
Leit an hire Familljen, also net ném-
men de Leit, ma och hire Familljen,
eng ganz serid6 Verbesserung
bruecht huet.

Da vléicht eng Rei vu Stellungnah-
men zu deenen eenzelne Riedner,
wou ech fir d’éischt der Madame
Lydia Mutsch wéll een haerzleche
Merci soen an der ganzer Kommis-
sioun, selbstverstandlech och dem
Martin Bisenius, fir déi excellent
Aarbecht an déi Flexibilitéit, déi si
haten, an enger komplizéierter Ma-
tiere, fir kénnen eenzel Amende-
menter nozeschéissen, déi eis et
awer erlaben, mengen ech, dass
mer elo een anstannegt Gesetz hei
hunn.

Vun der Madame Stein an och vum
Carlo Wagner ass op d’Kaschten-
entwécklung agaange ginn. D'Ma-
dame Stein huet eng Rei vun Iw-
werleeunge gemaach, déi a Rich-
tung Action concertée oder Steier-
grupp ginn, an de Carlo Wagner
huet zu Recht festgestallt, dass
den Defizit, mat deem mer éischt-
moleg am leschte Joer konfron-
téiert waren, net dramatesch ass.

Alles ass richteg, ma mer mussen
oppassen. An ech mengen, dass
mer Intérét hunn an der Fleegever-
sécherung eng ahnlech Démarche

ze maachen, wéi mer si bei der
Krankeversécherung entaméiert
hunn, also a Rou — dat kénne mer
eis elo nach erlaben, well mer nach
Reserven hunn — ze kucken, wou et
sech ganz gutt entwéckelt, wou
Evolutioune sinn, déi net esou
glécklech sinn, an och do, wou
vlaicht d’Ham heiansdo an der
Méllech gekacht gétt, oder wou ee
Feelentwécklunge ka feststellen,
awer a Rou, net mam décken Hum-
mer a virun allem net verfréit
Saachen a Fro stellen, déi een net
soll liichtfankech a Fro stellen.

Ech wollt lech just ee Wuert soen
iwwer eis Démarche. Mir hunn zén-
ter enger Rei vu Méint e Steier-
grupp agesat vun de Leit vum Ter-
rain, déi en detailléierte Bilan iw-
wert d’Entwécklung solle maachen,
an dann, wa mir dee Bilan hunn,
kénnt d’Action concertée — wou
ech frou sinn, dass se verankert
bleift an désem Gesetz — an d’'Spill,
wou mer mat de Partner alleguer
déi Problemer, déi mer opdecken,
weéllen ugoen an och Antwerten do-
rop ginn. Mir kénne si vldicht net al-
leguer ginn — et bleiwen der —, ma
et ass jiddefalls eng Démarche, déi
sech bewdert huet.

Ech mengen, dass d'Defiziter ef-
fektiv net ze dramatiséiere sinn. Déi
vum leschte Joer sinn zur Hal-
schent dorop zréckzeféieren, dass
am Joer 2004 de Stat seng Partici-
patioun vu 45 op 40% gesenkt
huet, déi ass an der Zwéschenzait
vum 1. Januar 2005 erém op 45%
erhéicht ginn, esou dass ech haut
— ech hunn dat bis elo net ge-
maach — menge Kolleege vum
LCGB, déi mech am Oktober do-
zou opgefuerdert haten, oder d’'Re-
gierung opgefuerdert haten, fir
erém op déi 45% zréckzekommen,
ka soen, dass ech ganz géar déi
dote Fuerderung retroaktiv op den
1. Januar 2005 ugeholl hunn.

Mir ware vléicht ze diskret an deem
doten Dossier. Et sinn Eenzelner,
déi mengen, mir wéren ze séier an
deem doten Dossier gewiescht, ma
bon, ech mengen, do loosse mer
eis kee schlecht Gewésse maa-
chen.

Bei der Nuetsbetreiung, do ass et
esou, dass mer amgaange si mat
de Partner an engem klengen Aar-
bechtsgrupp ze kucken, wou déi
Nuetsbetreiung a wierklech ganz
haarde Fall noutwendeg ass, a mir
waerte kucken, no wat fir enge
Kritaren een déi Nuetsbetreiung ka
maachen, fir dass et net zu enger
Explosioun op deem dote Punkt
kénnt. Dat wéert ee vun deene Pro-
jets d’actions expérimentales ginn,
wou d'Projeté gedeckelt si mat mat
engem Betrag, dee jahrlech kann
zur Verfigung stoen.

De Carlo Wagner huet drop higewi-
sen, dass et keng fundamental Di-
vergenzen zwéschent deem ur-
spréngleche Projet, deen abruecht
ginn ass, an deem jétzege gétt. Et
ass eng Nuance, namlech dass déi
puer spezifesch Krankheeten, déi
énnert dem Seuil vun 3,5 Stonne en
considératioun geholl gi sinn, an
désem Projet baibehale ginn — wat,
mengen ech, och keng grouss Pro-
tester wéert ginn.

Zu deenen Aussoen, déi de Félix
Braz gemaach huet, géif ech men-
gen, dass d’Regierung d’'Motioun
kann unhuelen. Allerdéngs ass dat
hei een Element némme vun dee-
nen Donnéeén, déi ee brauch, an
ech wéll drop hiweisen, dass an de
Réseauen, an den Haiser eng Rei
vu ganz gudden Initiative bestinn,
wou iwwer e Carnet vun de Patien-
ten dat do weidergeleet gétt. Ech
weess dat, well ech virun e puer
Wochen dorop higewise gi si vu
mengem Kolleeg, dem John Cas-
tegnaro, dass dat bei Help besteet.
Ech ginn dovun aus, dass et an
anere Formen och an anere Ré-
seaué besteet. Wann dat net sollt
de Fall sinn, dann exemple jidde-
falls a suivre.

Dann, mengen ech...

M. le Président.- Har Minis-
ter, Dir musst zum Schluss kom-
men; ech hunn lech schonn e bés-
sen Zait dobéiginn.

M. Mars Di Bartolomeo,
Ministre de la Santé et de la Sécu-
rité sociale.- Ech sinn direkt faer-
deg, Har President, ech kommen
direkt zur Konklusioun. Dat ass
ganz léif.

De Méssverstandnis beim Har
Braz: Et ass ni eng Liste unique
ginn. Mir hunn déi émmer gefuer-
dert, ma si ass ni komm. Ech wéll
lech awer soen, dass ech ze-
summe mat de Réseauen, dass
ech zesumme mat den Institutiou-
nen de Wonsch geé&ussert hunn, fir
esou e ,Samu dépendance” kén-
nen op d’'Been ze setzen, wou mer
sollen zesumme kucken, dass mer
an extreme Fall, déi direkt mussen
erakommen, do eng Méiglechkeet
kréien, fir dat ze maachen.

Dann zu den Auslandspatienten
ass richteg gesot ginn, dass nach
émmer Patienten am Ausland sinn
— Personnes dépendantes am Aus-
land. Genee ze chiffréieren ass et
net. Et sinn eng Rei vu Leit, déi
fraiwélleg, och wéinst Kaschte-
grénn an d’Ausland ginn. Anerer
hu vlaicht net zum richtegen Zait-
punkt eng Plaz kritt, hunn hire Fa-
milliemember an d’Ausland ginn an
huele se vldicht net méi gar direkt
zréck. Bei anere Fall war d’Bereet-
schaft do, fir hei op Létzebuerg ze
kommen, an do musse mer effektiv
duerno kucken.

Als Konklusioun wollt ech alle Kol-
leegen, déi hei eng ganz nuan-
céiert an och eng ganz engagéiert
Positioun pro Fleegeversécherung
geholl hunn, en haerzleche Merci
soen. Deene Leit, déi um Terrain
schaffen, drécken ech meng Uner-
kennung aus fir hiren Asaz an en-
gem net einfachen Doman. A
meng Freed wéll ech och doriwwer
ausdrécken, dass mer deen heite
Projet nach virum Enn vum Joer
konnte stémmen.

Villmools Merci.

M. le Président.- Merci, Har
Minister. Mir kommen dann zur Of-
stémmung iwwert de Projet de loi.

Vote sur I’ensemble du projet de
loi et dispense du second vote
constitutionnel

De Projet de loi ass ugeholl mat 59
Jo-Stémmen, bei kenger Nee-
Stémm a kenger Abstentioun.

Ont voté oui: Mmes Sylvie Andrich-
Duval, Nancy Arendt (par M. Marc
Spautz), M. Lucien Clement, Mmes
Christine Doerner, Marie-Josée
Frank, Marie-Thérése Gantenbein-
Koullen, MM. Marcel Glesener,
Norbert Haupert, Mme Francoise
Hetto-Gaasch, MM. Ali Kaes, Fran-
cois Maroldt, Paul-Henri Meyers,
Laurent Mosar, Marcel Oberweis,
Patrick Santer, Marcel Sauber,
Jean-Paul Schaaf, Marco Schank,
Marc Spautz, Mme Martine Stein-
Mergen, MM. Fred Sunnen (par
Mme Martine Stein-Mergen), Lu-
cien Thiel, Lucien Weiler et Michel
Wolter;

MM. Marc Angel (par Mme Claudia
Dall’Agnol), Alex Bodry, John Cas-
tegnaro, Mme Claudia Dall’Agnol,
M. Fernand Diederich, Mme Lydie
Err, MM. Ben Fayot, Jean-Pierre
Klein, Mme Lydia Mutsch, MM. Ro-
ger Negri, Jos Scheuer, Romain
Schneider, Roland Schreiner et
Mme Vera Spautz (par M. Roger
Negri);

MM. Xavier Bettel, Niki Bettendorf,
Mme Anne Brasseur (par M. Xavier
Bettel), M. Emile Calmes, Mme Co-
lette Flesch, MM. Charles Goerens,
Henri Grethen, Paul Helminger,
Claude Meisch et Carlo Wagner;

MM. Claude Adam, Francois
Bausch, Félix Braz, Camille Gira,
Jean Huss, Henri Kox et Mme Vi-
viane Loschetter;

MM. Gast Gibéryen, Jacques-Yves
Henckes (par M. Gast Gibéryen),
Jean-Pierre Koepp et Robert Meh-
len.

Gétt d’Chamber d’Dispens vum
zweete Vote constitutionnel?

(Assentiment)
Et ass also esou décidéiert.
Motion 1

Mir hunn nach d’Motioun, déi de-
poséiert ginn ass vum Har Braz.
Kénne mer par main levée ofstém-
men"?

(Assentiment)

Wien d’accord mat der Motioun,
ass gebieden d’Hand an d’Luucht
ze hiewen.

Vote

Ech gesinn, dass
eestémmeg ugeholl ass.

d’Motioun

Mir kommen dann zum néchste
Punkt vun eisem Ordre du jour, der
Diskussioun vum Projet de loi 5478
iwwert de Patrimoine culturel. Bis
elo sinn ageschriwwen d’Madame
Flesch, den Har Scheuer, den Har
Adam an den Har Mehlen. D’'Wuert
huet elo d’'Rapportrice vum Projet
de loi, déi honorabel Madame Mar-
tine Stein. Madame Stein, wann
ech gelift.

4. 5478 - Projet de loi
portant approbation de
la Convention pour la
sauvegarde du patri-
moine culturel immaté-
riel, adoptée par Ia
Conférence générale de
PUNESCO a Paris, le 17
octobre 2003

Rapport de la Commission de
I’Enseignement supérieur, de la
Recherche et de la Culture

Mme Martine Stein-Mer-
gen (CSV), rapportrice.- Har Presi-
dent, Dir Dammen an Dir Héren,
dése Projet de loi ass also énnert
der Nummer 5478 den 23. Mee
2005 vum delegéierten Aussemi-
nister Nicolas Schmit an der Cham-
ber deponéiert ginn an dat Gesetz
besteet aus engem eenzegen Arti-
kel: ,Est approuvée la Convention
pour la sauvegarde du patrimoine
culturel immatériel, adoptée par la
Conférence générale de TUNESCO
a Paris, le 17 octobre 20083.*

Bei désem Projet de loi handelt et
sech also ém d’Approbatioun vun
enger internationaler Konventioun
vun der UNESCO iwwert déi imma-
teriell Kulturgidder, déi vun der Ge-
neralkonferenz vun der UNESCO
zu Parais vun enger écrasanter
Majoritéit ugeholl ginn ass. Ech
brauch lech net ze soen, dass mir
als Land séit 1947 Member vun der
UNESCO sinn.

Den Avis vum Conseil d'Etat ass de
25. Oktober 2005 ukomm, an an hi-
rer Réunioun vum 12. Dezember
2005 huet d’Kulturkommissioun de
Projet diskutéiert a mech als Rap-
portrice nominéiert. De Rapport
ass de 14. Dezember vun déarsel-
wechter  Kommissioun ugeholl
ginn.

Har President, Dir Dammen an Dir
Haren, wat versteet een énnert
dem Patrimoine culturel immaté-
riel? Et handelt sech hei ém Prakti-
ken, Spektakelen — net am Sénn vu
Kaméidi, m& am franséische Sénn
vu Spectacle —, Expressiounen,
Weéssen awer och Savoir-fairen, déi
zum kulturelle Patrimoine vu Com-
munautéiten, Lanner, Gruppe ge-
héieren, déi vu Generatioun zu Ge-
neratioun weidergi ginn, an déi
dése Gruppen eng geweéssen
|dentitéit an och eng gewéssen
Kontinuitéit verméttelen.

Heizou gehéiere Sproochen, Mu-
seksformen, Theater, sozial a rituell
Praktiken, esou wéi d’Faerdegkeet
vu verschiddene lokal gebonnenen
Handwierken. Wie sech fir eng
Illustratioun vun déser Opzielung
interesséiert, dee kann op den In-
ternetsite vun der UNESCO goen —
//portal.unesco.org. Do gesait een
all déi Elementer; et sinn der am
Ganze bis elo 47, déi schonn op
esou enger Léscht stinn.



Ech ginn lech e puer Beispiller. Bei
verschiddenen Nomadepopula-
tiounen an der Mongolei gétt et sait
iwwer 2.000 Joer d'Traditioun — ech
bieden lech mech ze entschélle-
gen, ech huelen un, dass meng
Prononciatioun net richteg wéert
sinn — vum ,Urtiin duu® — dem
,laange Lidd". Dés Lidder si vun
den Nomadevodlker bei grousse
Geleeénheeten opgefouert ginn,
an duerch d’Verannerung vun hirer
Liewensweis, dem Verloscht vun
hirem Weideland an domadder der
Sédentaritéit, riskéiert dés traditio-
nell Ausdrocksform verluer ze
goen.

A Sudmarokko hu sech sait éiweg
Beduinestdmm periodesch getraff
an engem Moussem, enger Zort
Foire fir kulturell, ekonomesch a so-
zial Echangen. Dés Moussem sinn
awer och a Gefor, an domat all déi
Braich, déi domat a Verbindung
stinn, duerch och erém d’Annerung
vun hirer Liewensweis. Sait e puer
Joer fénnt zu Tan Tan elo erém all
Joer esou e Moussem statt.

Am Bangladesch, a Westbengalen
gétt et d’'Traditioun vun de Baul,
verglaichbar mat de Minnesanger,
déi et bei ons am Méttelalter ginn
ass, déi vun Duerf zu Duerf zéien
an do sangen, danzen a Musek
maachen. Dé&s Form vu Musek gétt
vun engem Sanger zum anere
verméttelt an dat s&it dem 15. Jor-
honnert. Si drécke mat hirer spe-
zieller Musek eng Relioun awer och
eng Philosophie aus, déi am land-
leche Bengalen déif verwuerzelt
ass. Dés Traditioun ass awer a Ge-
for, well d’Landbevoélkerung métt-
lerweil esou aarm ass, dass se
sech selwer net méi kann énnerha-
len, a scho guer net hir Minnesan-
ger.

Ech kommen elo e ganze Schrétt
méi no. An Europa, a Sardinien, hei
gétt et och eng Gesankstraditioun,
an zwar den A Tenorgesank, e po-
lyphoneschen A-cappella-Gesank,
dee vu véier Mannerstémme virge-
droe gétt. Hei ass et net de Mangel
u finanzielle Fongen, méa den Tou-
rismus, deen derzou féiert, dass
dés Opféierungen Emmer méi aus
de klenge Réuniounen op d’'Buhne
verluecht ginn, an et doduerjer zu
enger Veraarmung vum Repertoire
kénnt.

A Spuenien, zu Berga a Katalo-
nien, gétt et eng Traditioun vu Pro-
zessiounen, déi heesche ,Patum®,
déi op d’Corpus-Christi-Prozes-
siounen aus dem Méttelalter zréck-
zeféiere sinn. Et ass eng Parad vu
Masken, awer et gehéiert och eng
speziell musekalesch Ausdrocks-
form dozou. Et ass e reliéise
Brauch, dee sech aus der heed-
nescher Zait iwwerdroen huet.

Ech kéint och nach laang weider-
fueren, ma ech mengen dés puer
Beispiller illustréieren zimlech ge-
nee, wat een énner immaterielle
Kulturgidder versteet. An ech men-
gen och, et ass elo kloer, wat den
Intérét vum Ennerhale vun désen
Traditiounen ass.

Firwat sinn awer elo schonn déi 47
Elementer op déser Léscht, wou
ons Konventioun eréischt dann a
Kraaft trétt, wann 30 Lanner ratifi-
zéiert hunn? Nun, et ass sait 2001
eng biennal Proklamatioun vun im-
materielle Kulturgidder op enger
provisorescher Léscht ginn. Dés
Léscht gétt bei der Entrée en vi-
gueur vun der Konventioun auto-
matesch op dér representativer de-
finitiver Léscht iwwerholl.

Weéi soll dat fonctionnéieren?
D’UNESCO kritt d’Kandidature fir
seng zwou Léschten eran, énner-
sicht se an décidéiert, ob se op dé-
sen Inventaire solle kommen oder
net. Et ginn zwou dar Léschten, wéi
gesot, eng méi eng ,klassesch® re-
presentativ Léscht vum Patrimoine
culturel vun der Ménschheet, ze
verglaiche mat der Léscht fir déi
materiell Kulturgidder, wou jo zu
onsem groussen Houfert och ons
Wenzelsmauer an d’Family of Man
dropstinn. Donieft gétt et eng
zweet Léscht, wou déi Elementer
dropgesat ginn, dar hiert Erhalen
dréngend ass, déi an akuter Gefor
sinn.

D’Konventioun gesait vir, dass
zwee Organer dés Prozeduren as-
suréieren: eng Assemblée géné-
rale vun de Lanner, déi all zwee
Joer zesummekénnt, an ee Comité
intergouvernemental de sauve-
garde du patrimoine culturel imma-
tériel. An désem Comité sétzen 18
Représentanten, déi op der As-
semblée générale gewielt ginn,
mat engem Mandat vu véier Joer.
All zwee Joer gétt dése Gremium
zur Halschent erneiert. D’Mem-
berszuel gétt op 24 Memberen
eropgesat, wa 50 Staten der Kon-
ventioun baigetruede sinn.

Wat sinn de Lanner hir Obligatiou-
nen? Nun, si verflichte sech:

- op hirem Territoire eege Mesuren
ze huelen, fir hire Patrimoine imma-
tériel ze erhalen;

- op hirem Territoire och dés Ele-
menter ze erfaassen, an zwar ze-
summe mat de concernéierte
Communautéiten, Gruppen, an
ONGen, an dann en Inventaire op-
zestellen, a schliesslech

- eng Politik ze féieren, déi generell
eng Mise en valeur vun hirem Patri-
moine assuréiert, awer och dee le-
galen, finanziellen an Erzéiungska-
der heifir ze schafen.

D'UNESCO selwer gétt sech eng
Rei Instrumenter, fir op internatio-
nalem Plang anzegraifen, ausser
der Gestioun vun deenen zwou Lé-
schten, déi ech virdrun ernimmt
hunn. Si mécht selwer Promotioun
vu Programmen a Projeten, déi
d’Philosophie vun der Konventioun
erémspigelen, a soll sech heibéi
besonnesch ém d’Entwécklungs-
lanner kémmeren; aus verstand-
lechen Ursaachen. Si bitt dann och
international Assistenz a Form vun
Expertise, Formatioun, Elabora-
tioun vun Normen a schliesslech
souguer Equipementer un, do wou
dat néideg ass.

Ech wéll dés Méiglechkeete be-
sonnesch ervirstraichen, well, wa
mer vum immaterielle Kulturgutt vu
verschiddenen ethnesche Grup-
pen, a besonnesch Minoritéiten,
schwétzen, da schéngt et kloer,
dass dés Gruppe vlaicht net ém-
mer esou vun deene Lanner, zu
deene si gehéieren, énnerstétzt
ginn. Wa mer hei en Instrument
kréien, fir an esou Fall eng interna-
tional Hellef kénnen unzebidden,
da schéngt dést eleng mer schonn
eng ganz wichteg Ursaach déser
Konventioun baizetrieden.

Har President, |éif Kolleeginnen a
Kolleegen, et gétt awer nach aner
Ursaachen, firwat mir als Létze-
buerger net némmen iwwerhaapt,
ma grad elo déser Konventioun
sollte béitrieden: Mir hunn namlech
an onsem Land esou eng eenzeg-
aarteg immateriell kulturell Mani-
festatioun, an dat ass déi lechter-
nacher Sprangprozessioun.

D’Madame Hennicot-Schoepges
hat duerfir och scho mat engem
Groupe de travail ad hoc en Dos-
sier preparéiert, fir si op déi Léscht,
also déi no den ale Modalitéiten,
anzedroen. lwwert dése Preparati-
ven ass et dunn zu dar neier Kon-
ventioun komm, an et ass dem Kul-
turministere no geluecht ginn, de
Wee vun dar neier Prozedur ze
goen. Dat awer net, well d’Sprang-
prozessioun net géif op d’Léscht
passen. Au contraire, Létzebuerg
ass vun der UNESCO encoura-
géiert ginn ze kandidéieren, wann
och net schréftlech, Madame
Flesch.

(Hilarite)

Ech wéll hei net op Inhalten an Ur-
sprong vun der Sprangprozessioun
agoen. Dat mécht sécher deen een
oder deen anere Politiker, dee sech
méi an déi Géigend zougehéiereg
spiert, besser. Ech wéll hei just
kuerz op den Agenda agoe vun
dar Kandidatur.

(Interruption)

Well da versteet een och, firwat, hic
et nunc, an nach virum Joreswies-
sel, dés Konventioun soll duerch
eis Chamber ugeholl ginn.

Wa mer elo direkt d’Konventioun
ratifizéieren, gehéiere mer nach zu

deenen éischten 30 Lanner. Déi
Responsabel rechne sech doduer-
jer eng gutt Chance aus, dass L&t-
zebuerg och an deem éischte Co-
mité vertrueden ass. Et ass de
Wonsch vu Létzebuerg, an dat ass
an der Diskussioun an der Kom-
missioun kloer gesot ginn, fir an
désem Comité och aktiv un der
Elaboratioun vun de Kritaren, fir op
dés Léscht ze kommen, matze-
schaffen.

Déi zweet Ursaach, firwat elo, ass
déi, dass wann dat neit Joer 30
Lanner ratifizéiert hunn — et sinn
der bis elo 27 -, si drai Méint
duerno kénnt en vigueur trieden,
an da géifen d’Kandidaturen én-
nersicht ginn, an zwee Joer no der
éischter Generalassemblée kénnt
dann d’Sprangprozessioun op dés
Léscht agedroe ginn, zéaitglaich
mam Willibrord-Joer 2008, wat
dann e wichtegt Joer, net némme
fir lechternach, ma fir onst ganzt
Land wier.

Et interesséiert lech gradesou wéi
virdrun d’Membere vun onser Kom-
missioun, awer ganz sécher och,
wat de Kaschtepunkt vun déser
Aktioun ass. Et ass esou, dass
d’Memberstaten all zwee Joer eng
Kontributioun an dése Fong wéerte
bezuelen, no engem uniformé
Pourcentage, deen awer net méi
weéi 1% vun deem Stat senger Kon-
tributioun um Budget ordinaire vun
der UNESCO daerf bedroen. Dat si
fir Létzebuerg héchstens 2.000
Euro. An ech géif mengen, souguer
no de Budgetsdiskussioune vun
der leschter Woch, dass mer ons
dat kénnten an och sollte leesch-
ten.

Ech géif lech géar wéllen am Numm
vun der CSV-Fraktioun dése Projet
un d’Héerz leeén. Et ass ndmlech
falschlech verschiddentlech an der
Kommissioun esou duergestallt
ginn, wéi wann den Intérét vun dé-
sem Projet ganz eleng un der
Unerkennung vun der lechterna-
cher Sprangprozessioun géif léien.
Ech hoffen, dass ech dat duerch
dés Ausféierungen entkraaft hunn,
ganz besonnesch am Intérét vun
all deene Minoritéiten, deenen hir
immateriell Kulturgidder wierklech,
a vlaicht méi, a Gefor sinn, wéi ons
Sprangprozessioun.

Ech wéllt awer och am Numm vun
der CSV-Fraktioun nach eng Kéier
betounen, dass mir d’lechterna-
cher Sprangprozessioun net eleng
als reliéis, ma als kulturell Manifes-
tatioun wélle gesinn, als Traditioun.
Wann ech déi Leit dann iwwer-
zeegt hunn, dass dat d’Approche
ass, déi ee soll zu désem Problem
hunn, hoffen ech, dass se dése
Projet wéaerte matstémmen. Ech
kann hinnen, ouni dem Har
Scheuer wélle virzegraifen, versé-
cheren, dass d’Urspréng vun der
Sprangprozessioun och an heed-
nescher Zait leien.

Ech bréngen also den Accord vu
menger Fraktioun zu désem Projet
a soen lech villmools Merci fir
d’Nolauschteren.

Plusieurs voix.- Trés bien.

M. le Président.- Merci, Ma-
dame Stein. Eischt Riednerin,
d’'Madame Colette Flesch. Ma-
dame Flesch, Dir hutt d’'Wuert.

Discussion générale

Mme Colette Flesch (DP).-
Har President, Dir Dammen an Dir
Haren, fir d’alleréischt wéll ech der
Rapportrice, der Madame Stein-
Mergen, Merci soe fir hire Rapport.
Engersaits fir hire schréftleche
Rapport, dee se wierklech an en-
ger Rekordzait virgeluecht huet —
an ech gi vlaicht e béssen dorob-
ber an —, an och ganz besonnesch
awer fir hire méndleche Rapport,
wou ech mengen, dass se wierk-
lech genee drop higewisen huet,
wat de Waert an d’Portée vun dér
Konventioun ass, ouni an deem Ze-
summenhang vun der lechterna-

cher  Sprangprozessioun  ze
schwatzen, op déi ech awer nach
duerno ze schwétze kommen.

Wat ons frappéiert huet bei deem
Projet, dat ass, dass en de 25. Mee
vun désem Joer déposéiert ginn
ass, dass en de 25. Oktober vum
Conseil d’Etat aviséiert ginn ass an
dass du Funkstille war. An dunn op
eemol si mer uganks Dezember
Hals iwwer Kapp an eng Kommis-
sioun geruff ginn, den 12. Dezem-
ber. An de 14. Dezember hu mer
de Rapport ugeholl. Dat heescht
also, dass mer do enorm zlgeg
geschafft hunn.

D’Regierung seet ons, dee Projet
war urgent, well Létzebuerg wér
gére bei deenen éischten 30 Lan-
ner derbdi, déi déi Konventioun ra-
tifiéieren, an dass doduerjer och
Létzebuerg eng Chance hatt, e
Siege ze kréien an deem éischte
Comité intergouvernemental de
sauvegarde du patrimoine culturel
et immatériel.

Har President, well ech scho laang
an désem Geschaft dobéi sinn a
weess, wéi déi Saache ginn, seet
méi klenge Fanger mir, dass wahr-
scheinlech  d'Urgence  dorop
zréckzeféieren ass, dass eng Per-
soun — egal wie si ass — net kann
dorop waarden, dass si an dee Co-
mité genannt gétt. Esou ginn
d’Saachen zu Létzebuerg an esou
ginn d’'Saachen dann op eemol ur-
gent.

Ceci dit, Har President, wéll ech
awer ganz kloer soen, dass ons
Fraktioun wéert dee Projet stém-
men, aus all deenen Ursaachen,
déi d’'Madame Stein elo an hirem
méndleche Rapport évoquéiert
huet. De Patrimoine culturel imma-
tériel ass ee wichtegen, an et
schéngt ons richteg, dass Létze-
buerg no dar Traditioun, dass Lét-
zebuerg émmer an der UNESCO
Member war, och déser Konven-
tioun baitrétt.

Wat awer bei ons oder bei mir ver-
schidde Froe suscitéiert, dat ass
den Exposé des motifs. Fir d’aller-
éischt wéll ech hei festhalen, wéi
d’Madame Rapportrice et scho ge-
sot huet, dass de Projet déposéiert
ginn ass am Numm vum Aussemi-
nister, dem Har Jean Asselborn,
duerch de Ministre délégué, den
Har Nicolas Schmit.

Ech wéll si ausdrécklech félicitéie-
ren, dass si am Numm vun der Re-
gierung proposéiert hunn, d’lech-
ternacher Sprangprozessioun an
déi zuklnfteg Liste représentative
du patrimoine culturel immatériel
de I'humanité anzeschreiwen an
datt si domadder sech débarras-
séiert hu vun deem, wat ech géing
nennen, Anticléricalisme primaire,
deen ons sozialistesch Frénn
heiansdo dozou beweegt, bei hire
Parteikongresser fir Animatioun ze
suergen.

Also, Har Asselborn an Har Schmit,
villmools Merci, dass Dir do — wéi
soll ech soen? — ee Statsakt po-
séiert hutt.

(Interruption et hilarité)

Ech hunn, Har President, perséin-
lech guer néischt géint d’lechter-
nacher Sprangprozessioun, ma
ech muss d’Regierung awer froen:
Wuerfir dee Choix? D’'Madame
Stein huet elo dorop higewisen,
dass et ee wichtegt Element ass an
onsem Patrimoine culturel immaté-
riel — an ech kommen nach drop
zréck —, ma ech halen awer fest,
dass am Exposé des motifs d’Re-
gierung als Ursaachen der ném-
men zwou ugétt. Si seet, d’Respon-
sabele vun der UNESCO hunn ons
verschiddentlech assuréiert, dass
d’Inscriptioun vun der lechterna-
cher Sprangprozessioun wichteg
war. An déi zweet Ursaach, déi am
Exposé des motifs ugeféiert gétt,
dat ass, dass d’'Madame Erna Hen-
nicot-Schoepges sengerzait ee
Groupe de travail ad hoc insti-
tuéiert hat, deen den Dossier scho
preparéiert hat.

Nu gutt, ma ech war awer frou, wa
mer géingen e puer Ursaache
quant au fond vun der Regierung
kréien, wat hir Décisioun moti-

véiert. Sécherlech gesait d’Kon-
ventioun vir, dass de Patrimoine
culturel immatériel sech notam-
ment duerch Sozialpraktiken, Ri-
tualer an Evénements festifs mate-
rialiséiert. Sécherlech sinn an der
Léscht vun de Chefs-d’ceuvre du
patrimoine oral et immatériel vun
der UNESCO, déi jo automatesch
an d’Liste représentative integréiert
ginn, schonn eng ganz Partie Evé-
nements a caractere cultuel — ech
soe wuel cultuel, net culturel —, a
wann een d’Léscht kuckt vun
deene 47 Manifestatiounen an Evé-
nementer, déi schonn énnert
deene Chefs-d’ceuvre du patri-
moine oral et immatériel dobai
sinn, da geséit een effektiv, dass
eng ganz Partie rituell Evénemen-
ter virgesi sinn.

Ech hunn och an den Internet era-
gekuckt. Ech sinn op eng aner
Léscht komm wéi déi, déi d’Ma-
dame Stein hei évoquéiert huet, ma
ech wéll hei dorop hiweisen, dass
zum Beispill bei deene cultuelen
Evénementer ee kann areien: ,Ba-
bié“ vu Bistritsa a Bulgarien; de
,Ramlila“, wat déi traditionell Re-
presentatioun vum Ramayana an
Indien ass; de ,Vimbuza“ a Malawi;
oder de ,Kankurang“ am Senegal
an a Gambien.

(Brouhaha général)

An ech sinn iwwerzeegt, dass ech
nach Saachen net richteg interpre-
téiert hunn an dass ech wahr-
scheinlech och aner Evénementer
vergiess hunn.

D'Madame Stein huet gemengt,
d’lechternacher  Sprangprozes-
sioun wér eng eenzegaarteg Mani-
festatioun. Si ass sécherlech anze-
reien an d’Pratiques sociales, d'Ri-
tualer an d’Evénements festifs vun
onsem Land. M& et gétt och nach
anerer. Wéi ass et zum Beispill mat
der Oktavprozessioun?

Une voix.- Trés bien!

Mme Colette Flesch (DP).-
D’Procession dansante vun lech-
ternach huet zwar vis-a-vis vun der
Prozessioun vun der Oktav de Pri-
vilege vun der Anciennetéit. 1497
géint 1624. En revanche muss ech
awer dorop hiweisen, dass d'Tros-
terin der Betribten séit 1666
Schutzpatrounin vun der Stad Lét-
zebuerg ass...

M. Camille Gira (DE/
GRENG).- Kréie mer elo kuerz viru
Chréschtdag e Geschichtscours
hei gehalen?

Mme Colette Flesch (DP).-
...a sdit 1678 Schutzpatrounin vum
ganze Land, wahrend den Hellege
Willibrord, dee jo zu lechternach
vénéréiert gétt, laut Site Internet
vun der katholescher Kierch zu Lét-
zebuerg, némmen den zweete
Schutzpatroun vu Létzebuerg ass.

(Hilarité)
Also, wuerfir net d’Oktav?

Ma et kann een natierlech och, Har
President, an ee ganz aneren
Domén eriwwergoen, mé& émmer
dann awer bei den Evénements
festifs bleiwen. Ech denken zum
Beispill un d'Schueberfouer, déi
1340 vum Blanne Jang gegrénnt
ginn ass an déi all Joer zwou Mil-
lioune Visiteuren op Létzebuerg
bréngt. An d’Schueberfouer huet
bien entendu par rapport zu lech-
ternach de Privilege vun der An-
ciennetéit.

An, Har President, ech wéll awer
och nach hei bemierken, dass an
der Léscht vun de Chefs-d’ceuvre
vun der UNESCO mer Evénemen-
ter fannen, déi vldicht méi Ahnlech-
keete mat der Schueberfouer hu
wéi mat deene reliéise Manifesta-
tiounen, vun deenen ech virdru ge-
schwat hunn.

Ech denken zum Beispill un
d’,Samba de Roda“ vun Recon-
cavo Baiano a Brasilien; ech den-
ken un déi Prozessiounen, déi mer
hei besser kenne vu Risen an
Draachen an der Belsch an a
Frankraich; ech denken u ver-
schidde pastoral Traditiounen am
Costa Rica, déi mam Ursprong vun
der Schueberfouer enk verbonne



sinn; ech denken un de Carnaval
vu Barranquilla a Kolumbien, an
ech denke vlaicht och un de ,Gule
Wamkulu“ am Malawi, am Mozam-
bique an a Sambia.

M. le Président - Har Bettel,
wann Dir der Madame Flesch no-
lauschtert, k&nnt Dir eppes bailéie-
ren.

Mme Colette Flesch (DP).-
Ech sinn iwwerzeegt, ech hunn do
nach aner Evénementer iwwersinn.

Also dofir meng Fro un d’'Regie-
rung: Wat sinn déi déif graifend
Grénn, déi Argumenter quant au
fond, wuerfir de Choix just op lech-
ternach gefall ass?

Ech soen et nach eng Kéier, mir
hunn naischt dergéint, m& mer
géingen awer garen d’Ursaache
kennen, déi d'Regierung dozou ge-
féiert huet, just dat Evénement ze
proposéieren.

Har President, am Exposé des mo-
tifs halt d’'Regierung weider fest,
dass d’Inscriptioun vun der Pro-
cession dansante, also vun der
Sprangprozessioun, op dés Léscht
représentative du patrimoine cultu-
rel immatériel de I'hnumanité eng
zousatzlech Distinctioun fir Létze-
buerg wér, am Zousaz zu deenen
zwou Distinctiounen, déi mer scho
vun der UNESCO kritt hunn, déi vu
1994, déi de Site vun der Stad Lét-
zebuerg, déi al Quartieren an
d’Fortificatiounen, op d’Léscht vum
Patrimoine mondial gesat huet, an
anerersaits 2003 d’Décisioun vun
der UNESCO d’Expositioun vum
Edward Steichen senge Fotoe Fa-
mily of Man an de Register vun der
Mémoire du Monde anzeschrei-
wen.

Ech wéll zwee Wierder soen iwwert
d’Inscriptioun vun den ale Quartie-
ren aus der Stad Létzebuerg an de
Fortificatiounen op der L&scht vum
Patrimoine mondial, well an der
lescht esou vill vun der Cité judi-
ciaire geschwat gétt.

Gott sei Dank hu mer eng gewésse
Garantie gehat vun der UNESCO,
déi huet doduerjer d’'Dégaten es-
thetescher an urbanistescher Na-
tur limitéiert, m& nach deet et mir
perséinlech Leed, dass d’'UNESCO
sech hei breetschloe gelooss huet,
an nach deet et mir Leed, dass et
ons an der Stad Létzebuerg net
gelongen ass, trotz villen Efforten,
déi Konstruktioun op deem Site ze
verhénneren. Wann ech elo gesinn,
wat aus dem Buedem eraus-
schéisst, da sinn ech net iwwer-
zeegt, dass mer do esthetesch an
urbanistesch gutt gehandelt hunn.
Mais enfin...

(Brouhaha général)

...let's not cry over spilled milk, a
loosse mer némmen hoffen, dass
mer bei deem Chantier net déi Sur-
prisé kréien, déi verschidden Nou-
vellen, déi ech de Moien um Radio
gehéiert hunn, mech erahne loos-
sen. Ech wénschen dem Bautemi-
nister, dass do alles leeft, wéi et
soll.

Har President, no all deene Remar-
qué wéll ech awer nach eng Kéier
dorop hiweisen, dass mir dee Pro-
jet de loi waerte stémmen, dass
mer ons awer scho freeén op déi
Explikatiounen, déi d'Madame
Statssekretar vun der Kultur ons
bestémmt gétt, fir d’'Décisioun vun
der Regierung, déi am Exposé des
motifs steet, ze motivéieren.

De Projet de loi ass, wéi d’Madame
Stein gesot huet, jo ganz einfach
némmen d’Approbatioun vun der
Konventioun. Do kénne mer ouni
Hésitatioun e ganz kloren ,Jo"
bréngen.

Merci, Har President.

M. le Président.- Merci, Ma-
dame Flesch. Den nachste Riedner
ass den Har Jos Scheuer. Har
Scheuer, Dir hutt d’'Wuert.

Une voix.- Wat geschitt dann
elo?

Une autre voix.- Den Optrétt
vum Liewen.

(Interruption)

M. Jos Scheuer (LSAP).- Har
President, Dir Dammen an Dir Ha-
ren, ech waert zum Schluss vu
mengem klengen Exposé dann op
d’Madame Flesch zréckkommen,
an ech mengen, déi puer Minutten,
déi ech mer geholl hunn, déi gi
schonn eng Serie vun Antwerten,
ouni datt ech der Madame Statsse-
kretarin virgraife wéll.

Har President, Dir Dammen an Dir
Haren, Létzebuerg war émmer eng
Terre de passage. D’Hare si komm.
Se si bliwwen, e puer Joer, e puer
Jorzéngten. Se si gaang. Létze-
buerg war émmer e Stéck, en Ele-
ment vu méi engem grousse Land,
vu méi engem dichtege Monarch,
mat méi oder manner groussem
militdreschem Potenzial, mat méi
politeschem Pouvoir. Am 19. Jor-
honnert si mer dann endlech zum
Stat ginn. Mir sinn zur Natioun ginn.

Och déi grouss kulturell Geeschter
waren de passage zu Létzebuerg.
De Goethe war hei. De Victor Hugo
war hei. Si hunn e puer Spuren
hannerlooss. Se si gaang. Mir si
multikulturell gepréaegt ginn. Mir
hunn eis eege Kultur gepréegt kritt,
an eis eege Kultur ass un de Bue-
dem gebonnen. Dat ass net aus-
sergeweéinlech. Si ass och net een-
zegaarteg. Si ass sympathesch. Si
ass noutwendeg. An dem Drock,
an deem Bréi vun Afléss, deem
mer ausgesat sinn an émmer nach
ausgesat waren, ass et émsou méi
noutwendeg, fir se ze énnerhalen.

All déi Afléss vun deene sou ge-
nannten Haren, déi de passage hei
waren, hu Spuren hannerlooss,
Madame Flesch.

(Interruptions)

Réimer waren hei, bis zum Occu-
pant vu viru 60 Joer. Et ass émmer
eppes Rescht bliwwen. Létzebuerg
verflgt schonn iwwer e Patrimoine
culturel matériel — am Kloertext: iw-
wer Architektur an désem Fall —,
deen eenzegaarteg ass, deen
erhale gi muss an deen och séi
Waert a seng Waertaschatzung
fonnt huet bei der UNESCO. En ass
meeschtens awer eng Kombina-
tioun vum Site mat der Architektur,
mat de Gebailechkeeten. En En-
sembel also ass et, wat d'Typesch-
keet vum Létzebuerger Patrimoine
matériel ausmécht.

(Interruption)

Am Joer 698 ass den angelsachs-
esche Moénch Willibrord op lechter-
nach komm. En huet e Benedikti-
nerklouschter gegrénnt. En ass Bé-
schof ginn. E war zweemol beim
Poopst. En ass zréckkomm op
lechternach. An en ass 739 do ge-
stuerwen. Et war e Mann, deen
huet Benelux missionaresch er-
faasst. En huet d’'ganz Groussre-
gioun erfaasst.

Aus der Presenz vun deem Mann,
deen einfach dokumentaresch er-
faasst ass, huet sech eng nohalteg
Entwécklung erginn, am richtegen,
am wierkleche Sénn vum Wuert.
Nohalteg fir d’'Stad lechternach,
nohalteg fir d’Grenzregioun, sou-
guer nohalteg fir Benelux, a virun
allem och nohalteg fir Létzebuerg.
Wat ass entstan?

1. Entstan ass en architektonesche
Patrimoine: Kierchen, Kapellen, na-
tierlech eng Basilika. Et sinn herr-
lech Dépendancen entstanen
uechtert d’'ganz Regioun: Kleng
Schlésser mat enger ausserst raffi-
néierter Architektur, déi zu de Fleu-
roné vun der Architektur hei zu Lét-
zebuerg gehéieren. Et sinn Ensem-
blen entstan, vu Steen a vun Natur.
Entstan ass och eng Stad do ron-
derém mat enger ganz eegener
Urbanisatioun.

2. Et ass e Kulturschaffen aus dar
Presenz entstan. E Kulturschaffen,
wat eenzegaarteg fir Létzebuerg
war an ass, an och aussergewein-
lech fir Europa. Zu lechternach ass
e Skriptorium opgemaach ginn. E
Skriptorium vun der Abtei. Dat war
eng Produktiounsplaz fir Codices,
eng Produktiounsplaz fir Evangé-
liairen, an esou weider. Am 8. an
am 9. Jorhonnert, a besonnesch
meéi bekannt, am 11. Jorhonnert
sinn do Prunkbicher gezeechent

ginn, gemoolt ginn, geschriwwe
ginn, déi haut zu de beschte Sté-
cker an de Muséeén an an de Bi-
bliothéiken uechter Europa gehéie-
ren.

Mir hunn naischt méi. Mir hunn déi
Chance verpasst fir dee leschte
Codex, den ,Codex Aureus", ze
kafen, wéi en an de 50er Joren op
de Maart komm ass. Deen ass haut
zu Ndrnberg. Mir hunn nach Fac-
similéen. All Fac-similé ass nach
méi waert wéi dee beschte Péckvil-
Ichen.

(Hilarite)
Oder de beschte Rousekranz,
deen deierste Rousekranz, deen

Der um Oktavmaertchen oder op
der Schueberfouer ze kafe kritt.

(Interruption)

Och op der Schueberfouer kritt ee
se ze kafen.

3. Entstan ass och e Patrimoine im-
matériel culturel. Namlech de Kult
vum Grénner vun der Abtei, de Kult
vum Willibrord. An zu deem Patri-
moine  gehéiert eben  och
d’Sprangprozessioun. An zu deem
Patrimoine gehéiert och dat, wat
de Pierre Frieden genannt huet — et
deet mer elo e bésse Leed, datt
den Har Henri Grethen net do ass
—den ,Esprit d’Echternach”. Wann
ech esou ronderém mech kucken,
d’Madame Statssekretarin, de Fer-
nand Boden, de Jean-Marie Hals-
dorf, den Henri Grethen virun al-
lem, de Paul-Henri Meyers a meng
Weéinegkeet, vladicht si mer e bésse
gepraegt vun deem ,Esprit d’Ech-
ternach®. Vlaicht kéint ee vun hin-
nen en definéieren; ech kann et
net.

Madame Stein, ech soen lech
Merci fir de Rapport, deen Der ge-
maach hutt. Dir hutt d’Konventioun
duergeluecht. Dir hutt iwwert
d’Konventioun geschwat. Et ass
eng Konventioun, déi dusserst pre-
zis ass. An et ass eng Konventioun
mat Obligatioune fir déi Commu-
nautéiten, déi dee Patrimoine im-
matériel halen an €nnerhale wéllen.
Et sinn och Obligatiounen dra fir
déi Institutiounen, déi domadder
befaasst sinn, dat heescht an dé-
sem Fall fir d’Gemeng. An désem
Fall, wou den Term ,cultuel® ge-
braucht gétt, bestémmt och fir
d’Kierch, an net onbedéngt fir
d’Kierchefabrik — well da si mir et
nees, de Pouvoir public -, a
bestémmt awer och fir de Stat.

(M. Laurent Mosar prend la Pré-
sidence)

D’Sprangprozessioun entsprécht
namlech alle Kritaren, déi an dar
Konventioun festgehale sinn — alle
Kritaren an ausnahmslos alle Krita-
ren. An ech huele mer just némmen
déi haaptsachlech eraus:

Eischtens, d’Sprangprozessioun
ass haut eenzegaarteg zu Létze-
buerg. Si ass eenzegaarteg an Eu-
ropa a wahrscheinlech och, énnert
dar Form, weltwait.

Zweetens, d'Sprangprozessioun
ass e liewegt Element vum Létze-
buerger kultuelle Liewen a Kultur-
liewen. Se ass reliéis verwuerzelt,
net némmen op enger klenger
Plaz, ma an der Groussregioun.
Ech hu vu Benelux geschwat. Et
ass eng Manifestatioun, déi all Joer
11.000 Leit unzitt fir matzespran-
gen, an dat Duebelt, 11.000 a méi
Leit, fir kénnen nozekucken. Hiren
Impakt geet eriwwer op Rheinland-
Pfalz. Dir wésst, datt zu Prim virdru
gesprong ginn ass, éier zu lechter-
nach gesprong ginn ass, an datt se
haut nach vu Prim a vu Waxweiler
dohinner kommen.

Dréttens, et ass eng Manifesta-
tioun, déi dokumentéiert ass
duerch vill Publikatiounen. Déi Pu-
blikatiounen, déi reeche wait iwwer
Létzebuerg ewech. D’Sprangpro-
zessioun ass Objet vun enger ge-
schichtlecher  Forschung. Dir
braucht lech némmen d’Inter-
netséaiten unzekucken, ob dat an

daitscher, franséischer, englescher
oder holl&annescher Sprooch ass,
et ginn e puer dausend Referen-
zen, déi Dir ugewise kritt, wann Der
.,Sprangprozessioun“ an deene
verschiddene Sproochen eragitt.

Veéiertens, hire Charakter huet sech
am Wesentlechen erhalen. De Ri-
tual gétt respektéiert vu Sprénger,
vu Sanger, vun deene Leit, déi bie-
den. Een Organ — och dat ass nout-
wendeg —, dat ass de ,Willibror-
dus-Bauverein“, waacht mat Ar-
gusaen driwwer, datt keen Unfug
do entsteet. D’Sprangprozessioun
ass konservativ, a se ass konser-
véiert vu konservative Leit.
(Hilarité)

Fénneftens, den Zesummenhang
téschent der Stad lechternach an
hirer Ekonomie, téschent der Stad
lechternach an hirer ganzer sozia-
ler Entwécklung, mat hirem ganze
Kulturliewen ass do. An deen héije
Bekanntheetsgrad vum Numm
slechternach® kénnt  duerch
d’Sprangprozessioun — haaptsach-
lech duerch d’Sprangprozessioun.
Et ass en Element, wat eben net
austauschbar ass, dat gétt et soss
néierens an et kann een et emol net
ausbauen. Et ass e séchere Wéert
och fir den Tourismus vun der Re-
gioun. Dat sinn d’'Haaptkritaren, déi
mussen erféllt ginn, wann eng Ma-
nifestatioun op d’Léscht vun der
UNESCO gesat gétt.

Ergo schwatzt naischt dergéint, fir
dat do ze maachen, an ech fuer-
dere jiddfereen eraus, eng ent-
spriechend Manifestatioun nach zu
Létzebuerg opzedreiwen, déi déi
do Kritdren esou integral erféllt wéi
d’Sprangprozessioun.

An der heiteger Form ass se sé-
cher net ze trenne vum Willibror-
duskult. Si ass sécher och a Ver-
bindung ze brénge mat erhofftene
Wonner, mat Mythen, mat Awergla-
wen a mat Glawen, mat Krankhee-
ten a mat Epidemien — dat ass
esou. Si ass bis 1777 ganz
bestémmt ouni Musek ofgelaf. An
déi heiteg Melodie, déi huet vill
Texter...

(Interruptions)

Har Gibéryen, Dir fannt dhnlech
Melodien, wann Dir d’Fuesent
erausgitt. Et ass eng Polka. An déi
Texter, déi mat dar relativ trivialer
Melodie sech verbannen, sinn och
esou trivial. Dat si keng Arien, dat
ass och kee reliéist Lidd, den Text
ass ,Abraham hatte sieben
Soéhne*, anerer soen ,Alle meine
Entchen®, an am Franséischen —
huet en Historiker nogekuckt — gétt
et ee Lidd op déiselwecht Melodie,
an déi heescht: ,Allons chercher
des moules.*

Dat, fir lech ze weisen, datt dee re-
lieise Geescht, deen déar Sprang-
prozessioun zu Grond lait, awer
verwuerzelt ass am Alldagsliewe
vun de Leit. 1786 ass se souguer
verbuede ginn, an zénter 1830
fénnt se statt op Péngschtdénsch-
deg.

Une voix .- Firwat ass se ver-
buede ginn?

M. Jos Scheuer (LSAP).- Fir-

wat ass se verbuede ginn? Well se
net méi disziplinéiert genuch war —
drécke mer et emol esou aus!
(Hilarité)
Si ass net émmer esou rigid ge-
spronge gi wéi haut; si ass ge-
spronge gi vum Krich u bis haut
émmer no darselwechter Form —
wien anescht spréngt, dat ass en
Haretiker. Ma drai Schrétt no vir,
zwee Schrétt no hannen, dat ass et
&mmer ginn, an et sinn och nach
aner Forme gi vum Danzen, wéi
zum Beispill och dat, wat een an
England fénnt, e Ringdanz, deen
op der Maartplaz opgefouert ginn
ass. Dat ass et also alles ginn. Et
ass weéi spréchwiertlech de Prinzip
zréckbehale ginn, oder d’'lddi
zréckbehale ginn: drai Schrétt no
vir, zwee zréck.

Ech war eng Kéier zu Dakar, do
hunn ech nogelauschtert, wéi iw-
wer Entwécklungshéllef geschwat
ginn ass. Do huet en Universitéits-

professer vun Dakar gesot, d’eu-
ropaesch Entwécklungshéllef géif
virgoen nom Prinzip vun der lech-
ternacher Procession dansante:
drai Schrétt no vir an zwee Schrétt
no hannen, a ganz oft zwee Schrétt
no vir an dréi Schrétt zréck.

Ech mengen, ech war deen Eenze-
gen, deen et verstanen hat, mat
Ausnahm vum Har Goerens, dee
war dobaéi.

(Interruption et hilarité)

Voila.

An all déi Varianten dinn dar
Sprangprozessioun a mengen Ae
keen Ofbroch. Hire Waert bleift
erhalen, an et deet hir och keen Of-
broch, wa mer se mat areien, oder
ureien un déi Gebraicher, un déi Ri-
ten, un déi Traditiounen, déi sech
net gehalen hunn, mé& déi sech his-
toresch dokumentéiere loossen, an
zwar un heednesch Gebréicher,
Prozessiounen zu Eiere vu Gotter,
Prozessiounen zu Eiere vu Gotter,
déi ee mat der Hand graife konnt,
déi net abstrakt ware wéi eiser Har,
ma an désem Fall huet sech déi
Veréierung vun deene Gotter iw-
werdroen op Helleger, op Fester
mat mystheschem Hannergrond.

An zur Erénnerung: Just déi zolidd-
ste Kierche si gebaut ginn op ré-
imesche Kasteller, op heednesche
Fundamenter, an d'Parkierch zu
lechternach ass esou grouss an
esou schéin a si steet esou fest,
well si op engem réimesche Kastell
steet.

D’Sprangprozessioun vun lechter-
nach ass e méttelalterleche
Brauch, dee seng Wuerzele méi
wait zréck an der Vergaangenheet
huet. Si ass, wat an der Konven-
tioun genannt gétt, ech liesen lech
et vir: ,L'univers que les commu-
nautés, groupes et individus se
transmettent de génération en gé-
nération et considerent comme
partie intégrante de leur patrimoine
culturel.”

Dir Dammen an Dir Haren, an dar
Konventioun stinn awer och Obli-
gatiounen, an zwar Obligatioune fir
d’'Gesellschaft, fir de Stat, déi Tra-
ditioun ze fleegen an déi Manifes-
tatioun ze énnerhalen. Déi Sprang-
prozessioun, déi gétt €nnerhalen
éischtens duerch eng Organisa-
tioun, déi sech Willibrordus-Bau-
verain nennt. Et ass déi Organisa-
tioun, wou politesch Differenze
misste schmélzen, wou et keng
dierft ginn, an datselwecht géllt
och fir d’'Sprangprozessioun, én-
nert dar Konditioun, datt d’Pré-
séance an der éischter Rei
geklaert ass.

Une voix.- Ah!

M. Jos Scheuer (LSAP).- Da
falen all Differenzen zesummen an
da geet d’Prozessioun hire Wee
ronderém d’Graf vum hellege Willi-
brord, ma den Ufank ass munch-
mol ganz schwéier.

Dee Willibrordus-Bauverain, deen
dirigéiert déi Organisatioun a
mécht och deen heiten Dossier op
eng diskret Aart a Weis, op eng ef-
fikass Aart a Weis, a si ass och en
charge fir den Dossier ze presen-
téieren.

Ech soen deene Leit Merci, déi et
maachen, a félicitéiere se, an hof-
fen, datt am Joer 2008 dann deen
Dossier erém ass an datt mer dann
op der Léscht vun deem Patri-
moine culturel stinn.

Gefuerdert ass awer och d’Offent-
lechkeet. Gefuerdert sinn an dé-
sem Fall d’6ffentlech Hand, de
Stat, d'Gemeng an awer och d’Par.
De Stat ass verflicht, fir dee Kult ze
énnerstétzen. Et gétt zu lechter-
nach keng Plaz, wou d’Sprangpro-
zessioun presentéiert ass, eng Pre-
sentatioun vun hir gemaach gétt,
déi hirem Waert entsprécht. An déi
Plaz muss geschaaft ginn, Ma-
dame Statssekretarin! An zwar
muss se geschaaft ginn an deem
Raum, deen téschent der Basilika
an téschent deem Musée lait, dat
heescht am Bannenhaff.

Eréischt wann déi Plaz geschaaft
ass, dann hu mer och dee Geescht



vun der Konventioun oder den Arti-
kel 14 vun der Konventioun erféllt,
dee seet, aus dar Konventioun
ergétt sech d'Verflichtung fir net
némmen ze énnerhalen, ma fir
Educatioun ze maachen, fir Sensi-
bilisatioun ze maachen, fir d’'Capa-
citéiten ze renforcéieren ,et pour
assurer la reconnaissance de la
manifestation”, a fir e Programme
éducatif opzestellen.

Doweéinst wéar et méai Wonsch, an
ech mengen de Wonsch vun allen
lechternacher, fir datt eng Kommis-
sioun agesat gétt, déi dann inten-
siv schafft, fir dee Bannenhaff an
d’Rei ze setzen.

Har President, ech weess, datt Dir
net némmen en Esthet sidd, ma
datt Dir och nach...

M. le Président.- Merci!
(Hilarite)

M. Jos Scheuer (LSAP).- Da
maache mer et esou. Ech wollt dat
der Chamber iwwerreechen.

Ech hu vollt Vertrauen an den Har
Mosar, deen natierlech eng Kombi-
natioun mécht vu Sprangprozes-
sioun an Oktavprozessioun, fir op
naischt ze verzichten, an ech géif
dat dann dem Har Mosar iwwerree-
chen an hie bieden, dat da weider-
zeginn un de President, an der
Hoffnung, datt de President dat
och ophénkt.

Et ass ee vun deene schéine Fac-
similés, déi entstane sinn an der
lechternacher Abtei, an ech men-
gen dem chréschtleche Gemitt
vum Har Weiler géif dat entgéint-
kommen, wann hien dat géif
ophéanken.

M. le Président .- Merci.

M. Jos Scheuer (LSAP).-
Ech géif deem dote President dann
e Buch iwwerreechen, wou hien de
Waert vun der lechternacher
Sprangprozessioun noliese kann.
Wann ech gelift.

Ech soen lech Merci fir d’'No-
lauschteren.

Plusieurs voix - Tres bien!

M. le Président.- Ech soen
dem Har Scheuer Merci fir seng
excellent Interventioun a fir déi
zwee ganz schéi Cadeauen. Als
nachste Riedner ass den Har
Adam agedroen. Har Adam, Dir
hutt d’'Wuert.

M. Claude Adam (DF/
GRENG).- Har President, Dir Dam-
men an Dir Haren, et falt mer na-
tierlech elo e bésse schwéier, fir
och nach als Mierscher hei no
deem Geschichtsunterrecht Stel-
lung ze huelen. Duerfir waert ech
mech dann och e bésse kuerz
faassen.

Létzebuerg ass also eent vun dee-
nen éischte Lanner, dat déi Kon-
ventioun hei ratifizéiere wéllt; ech
hunn allerdéngs festgestallt — wéi
ech dat am Rapport gelies hunn —,
datt schonn 23 Lanner virun eis dat
gemaach hunn. Also, mir wéllen
dat jo extra fréi maachen, mir wélle
bei deenen 30 éischte sinn. 23
Lanner hu schonn énnerschriw-
wen, zum Beispill: Mali, Indien, Ni-
geria oder Bhutan. Déi sinn dann
am Fong geholl nach méi op Zack
weéi mir.

Datt mir wélle bei deenen éischten
30 sinn, ech huelen un — an do hat
ech déiselwecht Iddi, wéi d’'Ma-
dame Flesch —, datt sech do e
Ménsch wéllt an engem Comité
betategen. Do hunn ech am Fong
geholl och naischt drun auszeset-
zen. Dat ass jo flott, wann ee
Ménsch sech fir esou eppes inter-
esséiert.

(Hilarité)

Et geet also drém, fir de Patrimoine
culturel immatériel ze schutzen.
Dat fanne mir Gréng natierlech eng
gutt Saach. Besonnesch an Ziite
vu Globaliséierung a vu puren eko-
nomisteschen an ultraliberalen
Tendenzen ass et och flott, wa mer
eis e béssen ém d’Kulturgidder an
all hire Facetté kémmeren. Dat ass
jo och dann een Instrument, dat

baikénnt bei déi Konventioun vun
1972, wou et ém d’Sauvegarde du
Patrimoine culturel et naturel geet.

Wa mer iwwert de Patrimoine cultu-
rel immatériel schwétzen, da
wésse mer, datt mer do an enger
Evolution constante sinn. Den Har
Scheuer huet dat jo och elo ganz
flott hei opgezeechent unhand vun
der lechternacher Sprangprozes-
sioun, wou mer jo och am Laf vun
de Joren eng Evolutioun gesinn
hunn.

(M. Lucien Weiler reprend la
Présidence)

D’Madame Flesch an och d’Rap-
portrice, d’Madame Stein-Mergen,
hu ganz flott opgezielt, wat et nach
vu Beispiller do gétt. Ech fannen
dat och ganz interessant, datt dann
niewent de Minnesanger a West-
bengalen an de polyphoresche
Mé&nnergesang op  Sardinien,
d’lechternacher  Sprangprozes-
sioun da vu létzebuergescher Sait
derbéikénnt. Ech géing mengen,
ech hunn et op alle Fall net esou
verstanen, datt mer géinge bei der
lechternacher Sprangprozessioun
stoe bleiwen. Mir kénne bestémmt
nach eng Kéier iwwert d’Oktav
oder iwwert d’Schueberfouer dis-
kutéieren.

An deem Sénn der Madame Stein-
Mergen Merci fir hiren ausféier-
leche Rapport. Deenen anere
Riedner Merci fir den historeschen
Exkurs. Ech bréngen domat den
Accord vun der grénger Fraktioun
zu désem Projet de loi.

Merci.

M. le Président - Merci, Har
Adam. Den nachste Riedner ass
den Har Mehlen. Har Mehlen, Dir
hutt d’'Wuert.

M. Robert Mehlen (ADR).-
Har President, Dir Dammen, Dir
Haren, ech mengen, et ass deem,
wat hei gesot ginn ass, net méi
ganz vill unzefugen. Ech géing
duerfir och am Numm vun eiser
Fraktioun begréissen, datt mer déi
Konventioun haut hei kénne stém-
men.

Mir liewen an engem gemeinsa-
men Europa, wat sech doduerch
auszeechent, an dat gétt bei all
Geleeénheet énnerstrach, datt mer
d'Villfalt, virun allem eis kulturell Vil-
Ifalt, wéllen erhalen a se net an en-
gem Déppe vun Uniformitéit lues a
lues énnergoe wélle loossen.

Duerfir k&nne mir eis mam Objet
vun déser Konventioun voll a ganz
d’accord erklaren, dat, wéi gesot,
ganz besonnesch an enger Welt,
déi an enger Vitesse evoluéiert, wéi
ni virdrun. An enger Vitesse, déi et
mat sech bréngt, datt villes, wat zur
kultureller lerfschaft gehéiert, a be-
sonnesch dat, wat immatériel ass,
lues a lues verluer geet. Och an en-
ger Welt, déi duerch déi modern
Kommunikatiounsméttelen Emmer
méi Gefor leeft, datt villes unifor-
méiert gétt. Duerfir wélle mir och
d’Noutwendegkeet vun déser Kon-
ventioun énnerstraichen.

Ech wollt just op ee Punkt agoen.
Mir liesen, datt déi nei Konven-
tioun, ech zitéieren: ,traite des tra-
ditions et expressions orales, y
compris la langue” betréfft. An et
ass do, wou ech op déser Plaz
wollt Wéert drop leeén. Och eis I&t-
zebuergesch Sprooch, déi vun net
ganz ville Leit geschwat gétt, ass,
eiser Meenung no, et wéert erhalen
ze ginn.

Eis I&tzebuergesch Sprooch leeft
Gefor aus deene Grénn, déi ech
elo grad schonn ugefouert hunn,
och lues a lues ze erodéieren. Si
ass amgaang ze erodéieren. En-
gersdits duerch den Afloss vun der
Francophonie hei zu Létzebuerg,
wou mer weéssen, wou d'Grénn
hierkommen, awer nach vill méi
duerch d’déitsch Televisioun. Mir
erliewen dat bei eise Kanner ém-
mer méi, datt do, wou mer wierk-
lech originell Létzebuerger Aus-
dréck hunn, se lues a lues duerch
daitsch Ausdréck ersat ginn.

Duerfir wollt ech hei Waert drop
leeén, datt mer eiser Sprooch an
der Konstitutioun dee Waert emol

sollen araumen, wéinstens symbo-
lesch, dee mer er wierklech zou-
moossen. Datt mer se sollen an der
Konstitutioun verankeren. Datt mer
eis sollen duerfir asetzen, datt se
als offiziell Sprooch an der Euro-
paescher Unioun soll unerkannt
ginn. Woubai mer net insistéieren,
datt alles soll op Létzebuergesch
misse gedréckt ginn, ma datt se
awer, esou wéi Malta dat zum Bei-
spill och duerchgesat huet, soll als
eng vun den offizielle Sproochen
an der Européescher Unioun uner-
kannt ginn.

Ech fannen och, datt mer an eise
Kommunikatiounsinstrumenter, no-
tamment Radio an Televisioun,
solle Wéert drop leeén, datt e prop-
pert Létzebuergesch geschwat
gétt, wat, an dat muss ee bedaue-
ren, vldicht an der Hektik vum All-
dag nach laang net émmer de Fall
ass. Vlaicht soll ee sech emol iw-
werleeén, ob een do net Méttele
fénnt, fir der Erhalung vun der Ori-
ginalitéit vun eiser Sprooch vldicht
e bésse méi kénnen zum Duerch-
broch ze verhéllefen.

An dann, last but not least, mir sel-
wer, déi mir vill an der Offentlech-
keet stinn, ech mengen, sollen eis
permanent e b&ssen um Rimm rap-
pen, a probéieren net dat, wat ef-
fektiv d'Gefor ass, ganz séier an
aner Sproochen ze verfalen oder
bei aner Sprooche Iéinen ze goen,
well dat natierlech heiansdo e
bésse méi einfach ass.

Ee Wuert, awer némme ganz
kuerz, zur Aussiicht, déi mer elo
hunn, datt d’Sprangprozessioun
soll an dee Patrimoine culturel do
opgeholl ginn. Ech mengen, déi
Saach huet net némmen de Sege
vum hellege Willibrord. Ech kann
och hei soen, datt se de Sege vun
der ganzer ADR-Fraktioun huet.

(Interruption)

Ech mengen, ech brauch hei, no all
deem, wat gesot ginn ass, net méi
ze begrénne woufir datt dat de Fall
ass. Och déi 2.000 Euro, déi dat vi-
raussiichtlech kascht, fir do kénne
baizetrieden, do denken ech, datt
mer déi, trotz der émmer méi
prekarer finanzieller Situatioun an
désem Land, och nach wéerten
opbréngen. Wann dat vlaicht eng
Kéier net méi sollt de Fall sinn, da
kénnt ech mer souguer virstellen,
datt am allerschlémmste Fall den
Deche vun lechternach bereet war
aus dem Willibrordus-Affer eppes
baizesteieren, fir datt mer...

Une voix.- Deen ass och net
méi esou déck.

M. Robert Mehlen (ADR).-
Oh! Dir géingt lech nawell wonne-
ren.

(Hilarité)

Wann et dann hannen um Enn net
méi sollt opgoen.

Dat gesot, Har President, wéll ech
nach eng Kéier widderhuelen, wat
ech schonn ugedeit hunn: Mir
wdéerte selbstverstdndlech dése
Projet sttmmen.

M. le Président- \Voilg,
Merci, Har Mehlen. Dann huet nach
d’'Regierung d’'Wuert, d’'Madame
Statssekretarin Octavie Modert.

Mme Octavie Modert, Se-
crétaire d’Etat a la Culture, a I'En-
seignement supérieur et a la Re-
cherche.- Merci, Har President. Dir
Dammen an Dir Haren, elo wér ech
jo ganz géar op d’Aart a Weis vun
dar lechternacher Sprangprozes-
sioun, och als ee vun deenen,
deen do an der Schoul war — awer
némmen an der Schoul war —, hei-
hinner komm, andeem een zum
Beispill hatt kénnen drai Schrétt no
vir an zwee no hanne maachen, ma
ech faerten, da war meng Rie-
dezait wahrscheinlech schonn of-
gelaf gewiescht, éier ech hei ge-
wiescht war.

An dobai sinn esou vill Froe gestallt
ginn. Ech wéll do och samtleche
Riedner a ganz besonnesch der
Rapporterin villmools Merci duerfir
soen, datt si esou prezis an de-
tailléiert waren, historesch flott
Saachen opgestallt hunn, esou datt
ech trotz allem ka soen: Op déi vill
Froen, déi gestallt gi sinn, sinn och
schonn e ganze Koup Antwerten
hei bruecht ginn.

Mir war et wichteg, drai Saachen
heizou ze soen:

Eischtens, mengen ech, datt d'Ra-
tifikatioun vun dar Konventioun hei
wichteg ass, wann ee kuckt, wat
d’Roll vu Lé&tzebuerg an der
UNESCO ass.

Zweetens, mengen ech, muss een
op d’Bedeitung an de Raichtum
vum Létzebuerger Kulturgutt hiwei-
sen, wat sécherlech hei als Aus-
drock ubruecht ass.

An dréttens e puer Bemierkungen
zur Sprangprozessioun u sech, déi
trotz allem e kulturellen an touris-
teschen Atout ass — méi wéi ee
mengt.

Als éischt iwwert d’Roll vu Létze-
buerg an der UNESCO: Mir sinn
dést Joer zénter engem Mount
Member gi vum Conseil exécutif
vun der UNESCO. Mir héatten dat
iwwregens scho kénnen d’lescht
oder d'virlescht Joer ginn, m& mir
hunn awer den Amerikaner, wéi déi
zréck wollte kommen an
d’UNESCO — wat jo net onwichteg
war, datt si erém an de Schouss
vun dar wichteger Organisatioun
zréckkomm sinn — Plaz gemaach
an hunn dofir gewaart bis dést
Joer. Létzebuerg ass elo fir déi
éischte Kéier Member vum Conseil
exécutif vun der UNESCO.

Zweetens huet déi Létzebuerger
Présidence eng ganz erfollegraich
Roll gespillt bei der Virbereedung
vun der Adoptioun vun dar vill dis-
kutéierter a ganz wichteger Kon-
ventioun iwwert d’,Protection et
Promotion de la diversité des ex-
pressions culturelles”. Et war net
méiglech gewiescht, fir déi elo am
Oktober unzehuelen, wa mir dat
net esou gutt virbereet gehat hat-
ten.

Dréttens, wélle mer onbedéngt én-
nert deenen éischten 30 L&nner
sinn, déi dés Konventioun ratifi-
zéieren. Mir wéerten elo dat 28.
Land sinn, 27 sinn der virdrun.
D’Fro war gestallt gi virdrun: Fir-
wat?

Ma et sinn 30 Lanner néideg, fir
datt d’Konventioun kann a Kraaft
trieden, also 30 Lanner, déi musse
ratifizéiert hunn. Mat engem méi —
iwwregens ee vun deenen net esou
heefegen europaesche Lanner, déi
scho ratifizéiert hunn —hu mir dann
domadder eng Virreiderroll gespillt.

Déi zweet Saach, wou ee kann
drop agoen, dat ass: Wa mir déi
Konventioun hei ratifizéieren an
och gléich Projeten hunn, fir schit-
zen ze loossen, dann ass dat och
en Element woumat de Létzebuer-
ger kulturelle Raichtum an eis kul-
turell Villfalt vun der internationaler
Gemeinschaft unerkannt ginn.

Mir mussen e bé&sse méi bekannt
maachen, datt mer esou vill hunn,
well mir hu vill méi, wéi am Ausland
heiansdo geduecht gétt; wat si
awer wéssen, wa si bis hei sinn. Ma
wann awer eppes bekannt ass, ass
et ganz sécherlech déi lechterna-
cher Sprangprozessioun, déi als
Spréchwuert a ganz Europa an
nach wait doriwwer eraus bekannt
ass, an dat kann ee vu ganz villen
anere Saache guer net esou soen.
Ob mer haut nach zwee Schrétt no
hanne maachen, wa mer der dréai
no vir maachen, dat ass jo net méi
de Fall, weder zu lechternach nach
sécherlech op anere Plazen, méa et
gétt net vill Lanner, déi esou wait
iwwert d’Grenzen eraus bekannte
Spréchwierder k&nne soen.

Mir hunn also hei drai agedroen
UNESCO-Kulturgidder: Mir hunn
ee Projet, dee vun der Festung Lét-
zebuerg, als Patrimoine mondial op
dar Léscht vun der UNESCO age-
droen. Mir hunn op dar anerer Sait
d’,Family of Man*, déi am Regéster

vun der ,Mémoire du Monde" age-
droen ass. A mir hunn hei mat dé-
ser Konventioun iwwert den imma-
terielle kulturelle Réaichtum den
Triptychon kompletéiert.

A wa mer dann am Joer 2007 eu-
ropaesch Kulturhaaptstad sinn,
dann hu mer mat désem neien im-
materielle Patrimoine eng Attrak-
tioun méi fir an d’Feld ze féieren.

Dann nach e puer Wuert zur lech-
ternacher Sprangprozessioun als
solches. Wéi gesot, si ass iwwert
d’Grenzen eraus bekannt. Firwat
hu mer grad d’Sprangprozessioun
geholl? Majo d'Kritare fir kénnen ee
kulturellt Gutt unerkannt ze kréien
énnert déser Konventioun sinn,
datt et éischtens aussergewéinlech
an eenzegaarteg muss sinn an datt
et ndischt Verglaichbares an de
kulturellen Traditioune gétt. Dat ass
natierlech dann den Ennerscheed
zu enger — wann ech dat daerf
esou soen — normaler Pilgerprozes-
sioun, weéi d'Oktav, oder enger nor-
maler Amusementsfouer,  wéi
d’Schueberfouer, déi wuel national
vu Bedeitung sinn, m& am Sénn
vun der UNESCO-Konventioun nét
kénnen a Betracht gezu ginn.

Et kann een och nach soen, datt
wann de Willibrord zwar némmen
den zweete Schutzpatroun vum
Land ass, da probéiere mer alt
heiansdo als Regierung de Prinzip
vun der ,Décentralisation concen-
trée” anzehalen. Esou kann een
och soen, datt zu lechternach méi
fréi en héich entwéckelte kulturel-
len a spirituellen Zentrum war, éier
d’Stad Létzebuerg mat der Fes-
tung um Bock gegrénnt ginn ass.
Ma et ass awer eng flott Iddi, fir ze
soen d’Oktav och schutzen ze
loossen an op déi Léscht aschrei-
wen ze loossen, grad esou Wei
d’Schueberfouer. Mir géifen dat jo
ganz gare probéieren, ma ech
weess net, ob dat akzeptéiert gétt
am Sénn vun de Kritare vun der
Eenzegaartegkeet,...

(Hilarité et interruptions)

...awer mir probéiere ganz géren
nach e béssen do ze sprangen, fir
dat hinzekréien. Mir si ganz dank-
bar fir all Virschléi an Dir kénnt
roueg nach anerer bréngen. Mir
hunn och nach anerer am Kapp.

Déi zweet Saach: Firwat d’lechter-
nacher Sprangprozessioun? Well
et eng Propos war, déi um Terrain
souzesoe gewuess ass — ,bottom-
up” nennt een dat haut —, also eng
Bottom-up-Propos. Si ass vun lech-
ternach selwer ausgaangen, an
dat ass och dat, wat d’Konventioun
virgesait, d’Abanne vun de lokalen
a regionale Gemeinschaften, och
vun ONGen, an déi Proposen, fir
immateriell KulturgUter schitzen ze
loossen.

D’Bedeitung  dovunner, wann
d’Sprangprozessioun an d’Kon-
ventioun ageschriwwe gétt, ass na-
tierlech fir lechternach selwer ganz
grouss, well et hir nach vill méi eng
grouss Resonanz a Bedeitung gétt.
A grad am Virfeld vum Willibrords-
joer 2008 ass dat net onwichteg an
et wéert wahrscheinlech och an
deem Joer sinn, wou déi lechterna-
cher Sprangprozessioun definitiv
an d’Léscht ageschriwwe gétt. Kul-
turell ass dat wichteg, touristesch
huet dat eng Bedeitung, a Kultur-
tourismus ass och émmer erém en
ekonomescht Argument.

Aner Saachen, wéi gesot, déi mer
eis kéinte virstellen, un déi mer
scho geduecht hunn, dat war, wa
mer den Inventaire mussen op-
stelle fir Reflexiounen ze maachen
iwwert de Patrimoine linguistique,
also een immaterielle Patrimonium
— Sproochgebild a Sproochge-
brauch zu Létzebuerg, war vldicht
eppes wat géif dragoen. Eng
Sprooch, déi net minoritar ass, dat
ass allerdéngs eng aner Diskus-
sioun, ob mer se opgeholl kréien.

Bref, ech mengen, datt domat op
déi meescht Froe geantwert ass.

Am Fong ass jo elo nach Riedezait
Rescht, vlaicht kéint een elo nach
eng Kéier e bésse Sprangprozes-
sioun virdanzen. Ech weess net, ob
de Jos Scheuer dat géif wélle maa-



chen als lechternacher, ma ech
hunn och de Fernand Boden net
matbruecht, ech hunn deen an en-
ger Réunioun gelooss. Ma fir déi
zwee lechternacher elo hei dat
danzen ze loossen, dat war jo ganz
flott. Mir, déi zu lechternach an der
Schoul waren — an et sinn der vill
heibannen, nach méi, mengen ech,
weéi déi, déi genannt waren —, ware
jo némme Beobachter vun der
Saach, mir hunn dodranner man-
ner Erfahrung.

(Interruption)

Jo, mir kommen och heiansdo do-
hinner.

Bref, ech mengen, dat hei ass ee
weidere wichtege Mosaiksteen,
egal ob et ee klengen oder ee
groussen ass. Et ass vldicht méi ee
klengen am kulturelle Mosaik vu
Létzebuerg och a besonnesch fir
de kuturelle Rayonnement vu Lét-
zebuerg iwwer eis Grenzen eraus
ze weisen an ze droen. A sécher-
lech ass et an déser besénnlecher
Virchréschtdagszait wichteg a flott
fir sech heiansdo op déi immate-
riell Waerter ze besénnen, wat mer
jo heimadder gemaach hunn.

Ech soen lech domadder Merci fir
déi ganz eestémmeg Zoustém-
mung zu der lechternacher
Sprangprozessioun.

Merci.

M. le Président.- Merci, Ma-
dame Statssekretarin. Mir kommen
dann zur Ofstémmung iwwert dése
Projet de loi.

Vote sur I’ensemble du projet de
loi et dispense du second vote
constitutionnel

De Projet de loi ass mat 59 Jo-
Stémmen, bei kenger Abstentioun
a kenger Nee-Stémm ugeholl.

Ont voté oui: Mmes Sylvie Andrich-
Duval, Nancy Arendt (par M. Marc
Spautz), M. Lucien Clement, Mmes
Christine Doerner, Marie-Josée
Frank, Marie-Thérese Gantenbein-
Koullen, MM. Marcel Glesener,
Norbert Haupert, Mme Francoise
Hetto-Gaasch, MM. Ali Kaes, Fran-
cois Maroldt, Paul-Henri Meyers,
Laurent Mosar, Marcel Oberweis,
Patrick Santer, Marcel Sauber,
Jean-Paul Schaaf, Marco Schank,
Marc Spautz, Mme Martine Stein-
Mergen, MM. Fred Sunnen (par
Mme Martine Stein-Mergen), Lu-
cien Thiel, Lucien Weiler et Michel
Wolter;

MM. Marc Angel, Alex Bodry, John
Castegnaro, Mme Claudia
Dall’Agnol, M. Fernand Diederich
(par M. Roger Negri), Mme Lydie
Err, MM. Ben Fayot, Jean-Pierre
Klein, Mme Lydia Mutsch, MM. Ro-
ger Negri, Jos Scheuer, Romain
Schneider, Roland Schreiner et
Mme Vera Spautz (par Mme Clau-
dia Dall'’Agnol),

MM. Xavier Bettel, Niki Bettendorf,
Mme Anne Brasseur (par M. Xavier
Bettel), M. Emile Calmes, Mme Co-
lette Flesch, MM. Charles Goerens,
Henri Grethen, Paul Helminger,
Claude Meisch et Carlo Wagner;

MM. Claude Adam, Francgois
Bausch, Félix Braz, Camille Gira,
Jean Huss, Henri Kox et Mme Vi-
viane Loschetter;

MM. Gast Gibéryen, Jacques-Yves
Henckes (par M. Gast Gibéryen),
Jean-Pierre Koepp et Robert Meh-
len.

Gétt d’Chamber d’Dispens vum
zweete Vote constitutionnel?

(Assentiment)
Dann ass et esou décidéiert.

Dir Dammen an Dir Haren, mir
kommen dann zum leschte Punkt
vun eisem Ordre du jour, zur Dis-
kussioun vum Projet de loi iwwert
de Statsbeamtestatut. Et si bis elo
ageschriwwen: den Har Bettel, den
Har Diederich, den Har Adam an
den Har Gibéryen. D'Wuert huet
elo de Rapporteur vum Projet de
loi, den honorabelen Har Paul-
Henri Meyers. Har Meyers, Dir hutt
d’'Wuert.

5. 5485/5486 - Projet de
loi modifiant et complé-
tant la loi modifiée du
16 avril 1979 fixant le
statut général des fonc-
tionnaires de PEtat

Rapport de la Commission de la
Fonction publique et de la Ré-
forme administrative, des Media
et des Communications

M. Paul-Henri Meyers
(CSV), rapporteur.- Har President,
Dir Dammen an Dir Haren, et deet
mer jo Leed, wann ech virun deene
besénnlechen Deeg lech elo nach
vun deem kulturellen Exkurs muss
zréckhuelen op de Buedem vun
engem Sujet, dee méi terre a terre
ass, de Statut vun de Statsbeam-
ten.

Den 8. Juni 2005 huet de Minister
vun der Fonction publique de Pro-
jet 5485 hei an der Chamber depo-
néiert. Dee Projet huet als Haaptzil
déi iewescht Altersgrenz fir den
Zougang zu der Fonction publique
ofzeschafen; déi Altersgrenz lait
elo bei 45 Joer.

Den 30. Juni 2005 huet deesel-
wechte Minister an der Chamber
de Projet de loi deponéiert, deen
déi verschidde gesetzlech Mesu-
ren am Zesummenhang mat dem
Accord salarial virgeséit. Zu désem
Projet huet de Statsrot de 5. Juli
2005 sain Avis ofginn, deen Avis
huet sech awer némme mat der
Erhéijung vum Punktwé&ert be-
faasst. De Statsrot war net bereet
kuerzfristeg déi aner Mesuren, déi
an dem Accord salarial virgesi wa-
ren, ze aviséieren. Dofir konnt och
d’'Chamber de 14. Juli vun désem
Joer némmen deen Deel vun dem
Projet de loi 5486 stémmen, deen
am direkten Zesummenhang
stoung mat der Erhéijung vum
Punktwaert.

Déi aner gesetzlech Moossname
vun deem Projet, dat heescht vum
Accord salarial, déi am Juli net
konnte gestémmt ginn, huet de
Statsrot a sengem Avis vum 11.
Oktober 2005 aviséiert, zesumme
mat dem Projet 5485. De Statsrot
huet och an deem Avis vum 11.
Oktober virgeschloen, déi zwee
Projeten an engem eenzegen Text
zesummenzefaassen. D’Kommis-
sioun huet de Virschlag vun dem
Statsrot iwwerholl, esou dass haut
déi zwee Projeten an engem een-
zegen Text virleien.

Ech mengen, ech brauch net méi
op den Accord salarial anzegoen,
ech hunn dat am Juli gemaach. Dir
kénnt dat och a mengem schréft-
leche Rapport noliesen. Dofir be-
schréanken ech mech och dorop, fir
déi Mesuren, wéi si haut am Text
virleien — an ech baséiere mech do
op den Text vum Statsrot —, kuerz
ze exposéieren.

Den Artikel 1 vum Gesetz gesait
véier Mesuré vir: Eischtens, den
Text erlaabt, dass an Zukunft
d’Stagébeamte vun der Deelzait-
aarbecht profitéiere kénnen, an
zwar mat 50 oder 75% vun der nor-
maler Aarbechtszéit. D’Stagiairé
vun der Fonction publique kénnen
also och hiert Beruffsliewe besser
mat dem Privat- a besonnesch mat
dem Familljeliewe vereinbaren.

De Statsrot an och d’'Beruffskam-
mer vun de Statsbeamte si mat dar
Neierung averstanen. De Statsrot
fénnt allerdéngs, datt d’Stagiairen
onglaich behandelt géife ginn am
Verglach mat de Statsbeamte sel-
wer, déi och vun der Deelzéitaar-
becht kénne profitéieren. An de
Statsrot proposéiert, dass den Arti-
kel 31-1 Paragraph 4 vun dem Sta-
tut, dee sech op d’Beamte bezitt,
déi eng Deelzéitaarbecht leesch-
ten, dass deen Artikel soll op
d’Stagiairen uwendbar ginn. De
Statsrot huet gesot, e géif sech,
wann dat net géif geschéien, dem
Text opposéieren; hien huet awer
net gesot, hie géif eng Opposition
formelle maachen.

D’Kommissioun an och d’Regie-
rung hunn dee Virschlag vum
Statsrot net akzeptéiert, an zwar
aus gudde Grénn. Wann een nam-

lech den Artikel 31-1 Paragraph 4
nokuckt, da gesait een, dass dat
een Text ass, dee virgesait, dass
de Service a temps partiel, dat
heescht d’Deelzéitaarbecht, uge-
rechent gétt fir d’Avancementer a
fir d’Promotioune bei de Beamten
an der Fonction publique. Or, et
gétt zwou Ursaachen, fir dat doten
net bei de Stagiairen unzewenden,
engersdaits well d’Promotiounen
eréischt ugerechent gi vun deem
Moment un, wou een eng definitiv
Nominatioun kritt, an net an der
Stagezait, also bréngt deen Artikel
fir d’'Stagiairé sénngemeéiss
néischt. Eng zweet Ursaach ass
déi, dass déi Stagiairen, déi voll
schaffen, och net kénne vun dar-
selwechter Dispositioun profitéie-
ren an dass keen Text do ass, deen
de Stagiairen, déi voll schaffen, déi
do Dispositioun géif erlaben.

Dofir si mer der Meenung, dass
mer eng Onglaichheet géife scha-
fen, wa mer deen Artikel op d’'Sta-
giairé géifen uwenden, an dofir
huet och d’Kommissioun propo-
séiert, de Statsrot net ze suivéieren
an den Artikel 31-1 Paragraph 4
net op d'Stagiairen unzewenden.

Wa mer et géife maachen, géife
mer eng Onglaichheet schafen.
Dat hunn ech och a mengem
schréftleche Rapport gesot, an ech
huelen un, dass de Statsrot dann
och kann noliesen, dass mer gutt
Grénn haten, fir him an deem Punkt
net ze follegen.

Eng zweet Mesure ass déi, dass
d’Délaien, déi virgesi sinn am Ka-
der vun de Reklamatiounen, déi ee
Beamte géint séi Virgesetzte ka
maachen, eenheetlech op ee
Mount fixéiert ginn. Wann ee
Beamten eng Reklamatioun mécht,
muss hien déi an engem Mount
maachen. De Virgesetzten huet
awer dréi Méint Zait, fir ze antwer-
ten. Dat, fanne mir an och d’'Regie-
rung, wier e laangen Délai. Et soll
een all déi Dispositiounen an deem
Text op ee Mount einheitlech fest-
setzen.

Een drétte Volet vum Artikel 1 be-
tréfft verschidden Upassunge vum
Text. Déi Inkoharenze sollen aus
dem Statut erausgeholl ginn, déi
entstane sinn duerch d’'Uwendung
vum Gesetz vum 19. Mee 2008.
Ech nennen lech eng: An deem
Text war virgesinn, dass all Posten
an der Fonction publique sollten
ausgeschriwwe ginn, déi Disposi-
tioun wier och uwendbar op d’Em-
ployéen am offentlechen
Déngscht. Dat ergétt sech awer
net kloer aus dem Text a muss also
an dem Text baigesat ginn, ob-
schonn d’Gesetz vun 2003 dat vir-
gesinn huet.

Eng véiert Moossnam, déi am Arti-
kel 1 virgesinn ass, betréfft d’Of-
schafung vun der ieweschter Al-
tersgrenz, fir an d’Fonction pu-
blique anzetrieden. Déi Altersgrenz
|ait elo bei 45 Joer, déi war viru Jor-
zéngte bei 30 Joer, déi ass no an
no eropgesat ginn a lait also elo bei
45 Joer. Se gétt ganz ofgeschaaft,
well an enger Direktiv, der Direktiv
2000/78 vum 27. November 2000,
déi do Altersgrenz als diskriminato-
resch considéréiert gétt. Dofir gétt
se duerch deen heiten Text abro-
géiert. Domat ass de Stat deen
éischten, deen déi Direktiv uwent
fir seng Servicer.

De Statsrot an d’Kommissioun vun
der Fonction publique hunn och
hiert Bedaueren ausgedréckt, dass
déi do Direktiv nach net ugewannt
gétt an dass och keng Mesure
virlait fir d’Gemengeservicer. Mir
hunn de Wonsch ausgedréckt,
dass den zoustannege Minister fir
d’Gemengen, den Innenminister,
och déi Direktiv do soll an engem
Text fir d’'Gemenge virgesinn.

Wat de Privatsecteur ugeet, wéll
ech dorop hiweisen, dass den
zoustannegen Aarbechtsminister
den 22. November vun désem Joer
de Projet de loi 5518 déposéiert

huet, deen é&nner anerem fir de Pri-
vatsecteur och d’Uwendung vun
der Direktiv 2000/78 vum Novem-
ber 2000 virgesait. Et wier also och
ze wénschen, dass dee Projet do
séier den Instanzewee kéint
duerchlafen an a Kraaft trieden.

Den Artikel 2, wéi de Statsrot dee
virgesinn huet, ass eng Disposi-
tioun aus dem Accord salarial. E
gesdit vir, dass d’Beamten, déi
wahrend zwielef Joer keng Promo-
tioun konnte kréien, een Avance-
ment en traitement géife kréien.
Déi Moossnam sollt némmen
uwendbar sinn op déi sou ge-
nannte Carriere hiérarchisée, dat
heescht op d’Beamte vun der Zen-
tralverwaltung, vun der Douane a
vun der Force publique. All aner
Carrieré wieren ausgeschloss.

De Statsrot, deen eigentlech mat
der Mesure d’accord war, huet
awer proposeéiert déi do Mesure
och uwendbar ze maachen op
d’Magistratur, wat net virgesi war
am Gesetz. An de Statsrot huet
seng Propositioun, déi hie ge-
maach huet, mat engem Textvir-
schlag énnermauert an huet och
gedreet, dass, wa seng Proposi-
tioun net géif ugeholl ginn, hien, de
Statsrot, deen heiten Text net kéint
vum zweete Vote entbannen.

D’Regierung war net mat dar Anne-
rung vum Statsrot averstan.
D’Kommissioun selwer huet doriw-
wer wahrend verschiddene Ré-
uniounen diskutéiert, a mir sinn zur
Schlussfolgerung komm, dass een
deen Artikel do aus dem Gesetz
sollt straichen, engerséits weéinst
der Opposition formelle vum
Conseil d’Etat, well een net wéllt
Gefor lafen, dass dann de Projet no
drai Méint nach eng Kéier misst
erémkommen, ma och well mer
fonnt hunn, dass mer keng Don-
néeé geliwwert kritt hunn, déi
d’budgetar Konsequenze vun dar
Mesure duergeluecht hatten. Et
war also keng Berechnung do, wat
déi Mesure géif bréngen. Dat wa-
ren d'Grénn, firwat dass d’Kommis-
sioun du proposéiert huet deen
Text ze stréichen.

Den Artikel 3, nom Statsrot, deen
dann elo den Artikel 2 vun dem
Projet gétt, annert eng Iwwer-
ganksbestémmung aus dem Ge-
setz vum 19. Mee 2003, an zwar an
deem Sénn, dass verschidde
Beamten, déi zweemol de Promo-
tiounsexame gemaach an net ge-
packt hunn, sech nach eng Kéier
engem Promotiounsexame kénnte
stellen. An dem Gesetz vun 2003
war virgesinn, dass deen Examen
an engem Délai vun zwee Joer
misst stattfannen. Dat Gesetz ass
am Juli 2003 a Kraaft getrueden.
Den Délai ass Enn Juni 2005 ofge-
laf.

Déi Beamten, déi a Fro komm sinn,
konnten awer an deenen éischte
sechs Méint vun désem Joer deen
Examen net maachen, well all
Exame wéinst der Présidence of-
gesot waren. Well d’Regierung also
déi Leit gebraucht huet, hu keng
Exame stattfonnt. Dat kann een als
e Fait du prince considéréieren,
wou also d’Beamten u sech net
schélleg waren, dass se den Exa-
men net konnte maachen. Duerfir
huet d’Regierung proposéiert hin-
nen nach eng Kéier en neien Délai
ze ginn.

Or, d’Gesetz vun 2003, wou virge-
sinn ass, dass déi Leit, déi nodeem
dat Gesetz a Kraaft war och deen
Examen nach an Zukunft kénnte
maachen, wa se méi Echecen héat-
ten, gesait awer fir d’Zukunft keng
Délaie méi vir, wahrend an der Iw-
werganksbestémmung en Délai
vun zwee Joer drastoung.
D’Chambre professionnelle huet
duerfir proposéiert, och an der Iw-
werganksbestémmung den Délai
falen ze loossen. De Conseil d’Etat
an och déi zoustdnneg Kommis-
sioun vun der Fonction publique
ware mat deem Virschlag averstan,
esou dass elo déi Dispositioun an
dar Form, wéi de Statsrot se propo-
séiert huet, ugeholl gi kann.

Dir Dammen an Dir Haren, den Text
vun deem Projet de loi, wéi en lech
proposeéiert gétt vun der Kommis-

sioun, ass an der Kommissioun sel-
wer eestémmeg ugeholl ginn, an
ech géif och d’'Chamber bieden,
deem Text hiren Accord ze ginn.
Deenen, déi an deene leschte
Méint émmer gemengt hunn, et
misst een all Texter och nach én-
nersichen an analyséieren, ob net
nei Dépensen dermat verbonne
waren, kann ech hei d’Verséche-
rung ginn, dass déi heiten Disposi-
tiounen u sech, esou wéi se vir-
leien, keng nei Dépensé mat sech
bréngen.

(Interruption)

Har President, den Har Grethen
fénnt, dass dat seele war.

Déi, déi gemengt hunn, et wier eng
Dépense dran, déi Dispositioun hu
mer erausgeholl, esou dass do och
keng Etat-d’amé méi ze si brauche
bei deene Leit, déi also och nach
op d’Ausgabe kucken.

Ech kann och heimat, Har Presi-
dent, den Accord vun der CSV zu
deem Projet bréngen.

M. le Président.- Merci, Har
Meyers. D’'Wuert huet elo den ho-
norabelen Har Bettel. Har Bettel!

Discussion générale

M. Xavier Bettel (DP).- Har
President, Dir Dammen an Dir Ha-
ren, fir d’éischt wéll ech dem Har
Meyers Merci soe fir sai komplette
Rapport. Hien huet déi verschidde
Punkten opgezielt.

Ech mengen, fir ganz séier driwwer
ze fueren, bon, deen éischten ass
dee mat de Stagiairé mam Temps
partiel. Et kéint ee soen, et wier
schued, dass se et net kénnen.
Ech si ganz averstan, dass et eng
Discriminatioun wier, wann een,
deen en Temps partiel huet, et géif
ugerechent kréien, an een, dee
keen Temps partiel huet als Sta-
giaire, et net géif ugerechent
kréien. Ma da wier et vldicht oppor-
tun gewiescht op jidde Fall de Sta-
giairen och Dispositiounen ze ginn,
fir kénnen hiert Privatliewe mat der
Aarbecht ze conciliéieren.

Zweete Punkt, dee vun der Ré-
ponse vun engem Supérieur hiérar-
chique an der Administratioun an
Z&it vun engem Mount. Ech men-
gen, et ass normal, wann een ném-
men ee Mount huet, fir ze antwer-
ten, da kann och de Supérieur ee
Mount hunn, fir ze antwerten. Dat
ass, ech mengen, eng gutt Propo-
sitioun, an dat erlaabt jo och dem
Beamten, deen d’Fro gestallt huet,
méi séier eng Antwert ze kréien.

D’Suppressioun vun der Limite
d’age vu 45 Joer. Ech mengen, ver-
schidde Leit waren net begeesch-
tert vun dér Initiativ. Ech mengen,
et ass eng Direktiv, déi do ass, a
mir hunn net vill Choix. M& et muss
een awer och soen, dass een net
versteet, firwat eng Persoun, déi 46
Joer al ass, net esou gutt war, wéi
een, dee 44 Joer al ass, fir en Job
ze akzeptéieren.

A virun allem, wann een haut d’Si-
tuatioun kuckt, mir schwatze jo
vum Choémage, dass vill jonk Leit
am Chdmage sinn, ech muss lech
soen, dass fir eng eeler Persoun,
déi eng Aarbecht sicht, mat 47
oder mat 50 Joer et nach meéi
schwéier ass haut eng Aarbecht ze
fannen, wéi fir e Jonke vun 20 oder
vun 21, an deen dann net versteet,
firwat een hien dann automatesch
aus der Fonction publique aus-
schléisst. Ech mengen, dat war
wierklech eng Discriminatioun, an
et ass Zait ginn, dass déi opge-
huewe ginn ass.

Point de vue Avancement en traite-
ment. Et ass décidéiert ginn an der
Kommissioun, dass dee Punkt jo
zréckgezu gétt. Ech muss lech
awer soen, Har Minister, dass et e
Problem gétt bei verschiddenen
Administratiounen, zum Beispill bei
der Brigadierscarriere vun der Po-
lice: Dir maacht de Promotiouns-
examen, Dir hutt e gepackt an Dir
musst awer drdi, véier Joer waar-
den, well et e Cadre fermé ass. All
Grad huet jo eng gewéssen Zuel
vu Leit. Wann dann déi aner Leit
net weiderréckelen, da bleift een,
obwuel ee séi Promotiounsexamen





